
Juma2026-yil 11-sentabr, ¹ 189 (9360)

2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

Unda Senat, hukumat a’zolari, vazirlik va 
idoralarning vakillari, mahalliy Kengashlarning 
deputatlari, Senat huzuridagi Yoshlar parlamenti 
a’zolari hamda ommaviy axborot vositalari 
xodimlari qatnashdi.

Videokonferensaloqa tarzida o‘tkazilgan yalpi 
majlisni O‘zbekiston Respublikasi Oliy Majlisi 
Senati Raisi Tanzila Norboyeva olib bordi.

Yalpi majlis Senatning “YouTube” tarmog‘idagi 
sahifasi orqali to‘g‘ridan-to‘g‘ri yoritib borildi.

O‘n to‘qqizinchi yalpi majlisning birinchi ish 
kunini senatorlar “Lotin yozuviga asoslangan 
o‘zbek alifbosini joriy etish to‘g‘risida”gi 
O‘zbekiston Respublikasi Qonuniga o‘zgartirish 
kiritish haqida”gi qonunni muhokama qilishdan 
boshladi.

Keyingi yillarda mamlakatimizda o‘zbek tilini 
rivojlantirish, uning davlat tili sifatidagi maqomini 
mustahkamlash borasida tizimli chora-tadbirlar 
amalga oshirilmoqda. O‘zbek tilining xalqaro 
maydondagi nufuzi ortib borayotgani qayd etildi.

Qonun bilan “Lotin yozuviga asoslangan 
o‘zbek alifbosini joriy etish to‘g‘risida”gi O‘zbekiston 
Respublikasi qonuniga lotin yozuviga asoslangan 
o‘zbek alifbosi 26 ta harf va 3 ta harflar birikmasi o‘rniga 
28 ta harf va 1 ta tutuq belgisidan tashkil topishini 
nazarda tutuvchi tegishli o‘zgartirishlar kiritilmoqda.

Shuningdek, yangi tahrirdagi alifboga o‘tish 
jarayonida fuqarolar va tashkilotlarning huquq va 
manfaatlarini inobatga olish maqsadida qonun 
kuchga kirguniga qadar amaldagi alifbo asosida 
rasmiylashtirilgan hujjatlar, milliy valyuta va 
qimmatli qog‘ozlarning muomalada bo‘lishiga 
to‘sqinlik qilinmasligi belgilanmoqda. Davlat 
organlari va tashkilotlarining ayrim ramziy 
belgilari, peshlavha va ko‘rsatkichlardan esa ular 
yaroqsiz holatga kelguniga qadar yoki belgilangan 
muddatgacha foydalanishga ruxsat beriladi.

Senatorlarning fikricha, mazkur qonunning 

qabul qilinishi lotin yozuviga asoslangan o‘zbek 
alifbosi va imlo qoidalarini takomillashtirish, davlat 
tilidan foydalanish imkoniyatlarini kengaytirish, 
shuningdek, o‘zbek ti l ini raqamlashtirish 
jarayonlarini rivojlantirishga xizmat qiladi.

Muhokama yakunida senatorlar qonunni 
ma’qulladi.

Sena tn i ng  19 -ya lp i  ma j l i s i da  “ Is ­
te’molchilarning huquqlarini himoya qilish 
to‘g‘risida”gi O‘zbekiston Respublikasi 
Qonunining 14-moddasiga o‘zgartirishlar va 
qo‘shimcha kiritish haqida”gi qonun ko‘rib 
chiqildi.

Keyingi yillarda mamlakatimizda raqobatni 
rivojlantirish orqali iste’molchilarning huquqlarini 
himoya qilishga qaratilgan keng ko‘lamli islohotlar 
amalga oshirilmoqda.

Qonun bilan “Iste’molchilarning huquqlarini 
himoya qi l ish to‘g‘r is ida”gi  O‘zbekiston 
Respublikasi Qonuniga tovardagi nuqsonlarni 
uning tashqi ko‘rinishidan aniqlash imkoni 
bo‘lmagan hollarda tovar sifatini qo‘shimcha 
ravishda tekshirishning huquqiy asoslarini 
aniqlashtiruvchi o‘zgartirishlar va qo‘shimcha 
kiritilmoqda.

Shuningdek, tekshirishning tartibi va muddati, 
iste’molchining ushbu jarayonda ishtirok etishini 
hamda tekshirishni amalga oshirish bilan bog‘liq 
xarajatlarning o‘rnini qoplab berish tartibi ham 
belgilanmoqda.

Tovardagi  nuqsonlar  u is te ’molchiga 
real izats iya qi l inganidan keyin,  tovarni 
saqlashning yoki undan foydalanishning 
belgilangan qoidalari buzilganligi sababli yoxud 
uchinchi shaxslarning harakatlari tufayli yuzaga 
kelganligini tovarning tashqi ko‘rinishiga qarab 
aniqlash imkoni bo‘lmagan taqdirda, tovarning 
sifati qo‘shimcha ravishda tekshirilishi 
joriy etilmoqda. 2

Suhbat chog‘ida O‘zbekistonning 
Finlyandiya va Shvetsiya bilan do‘stona 
munosabatlarini yanada rivojlantirish, 
parlamentlararo hamkorlikni yangi 
mazmun bilan boyitish hamda savdo-
iqt isodiy aloqalarni  kengayt i r ish 
masalalari muhokama qilindi.

Xususan, ta’lim va kadrlar tayyorlash, 
raqamli texnologiyalar, suv resurslarini 
boshqarish va ekologiya sohalaridagi 
aloqalarni rivojlantirish, tahlil markazlari 
o‘rtasidagi hamkorlikni kuchaytirish 
hamda “Markaziy Osiyo – Shimoliy 
Yevropa” formatidagi muloqotni davom 
ettirish muhimligi aytildi.

Uchrashuv yakunida parlamentlar
aro hamkorlik guruhlari va parlament 
qo ‘mi ta lar i  o ‘ r tas ida muntazam 
muloqotni faollashtirish, parlament 
nazoratini amalga oshirish bo‘yicha 
ta j r iba  a lmash ish,  shun ingdek, 
Parlamentlararo Ittifoq va YEXHT 
Parlament Assambleyasi doirasidagi 
aloqalarni kuchaytirishga kelishib olindi.

“Xalq so‘zi”.

M a m l a k a t i m i z d a  e k o l o g i k 
barqarorlikni ta’minlash, maishiy 
ch iq ind i larn i  qayta ish lash va 
poligonlarga yuklamani kamaytirish 
bo ‘y icha  i sh la r  i zch i l  amalga 
oshirilmoqda. Mazkur yo‘nalishda 
zamonaviy texnologiyalarni joriy etish, 
chiqindilarni iqtisodiy resursga aylantirish 
va sirkulyar iqtisodiyot tamoyillarini keng 
tatbiq etish muhim ahamiyatga ega.

Shu maqsadda 2026-2027-yillarda 
chiqindilarni yoqish orqali elektr 
energiyasi ishlab chiqarish bo‘yicha 
6 ta investitsiya loyihasini amalga 
oshirish belgilangan. Ularning umumiy 
qiymati 933 million dollarni tashkil etadi. 
Loyihalar Xitoy kompaniyalari bilan 
hamkorlikda amalga oshirilmoqda.

1-sentyabr holatiga ko‘ra, ushbu 
loyihalar doirasida 286,8 million dollar 
investitsiya o‘zlashtirilgan. Mahalliy 

U n d a  “ M a m l a k a t i m i z d a 
tadbirkorlik subyektlari uchun davlat 
xizmatlari ko‘lamini kengaytirish 
v a  m a ’ m u r i y  j a r a y o n l a r n i 
soddalashtirish borasida amalga 
oshirilayotgan ishlar to‘g‘risida”gi 
masala muhokama qilindi.

Kun tartibidagi masala yuzasidan 
deputatlarning savollariga adliya 
vaziri Akbar Toshqulov javob berdi.

Ta’kidlanganidek, so‘nggi yillarda 
davlat xizmatlari ko‘rsatish milliy 
tizimini tubdan isloh qilish va 
raqamlashtirish, aholi bilan davlat 
idoralari o‘rtasida to‘g‘ridan-to‘g‘ri 
muloqot o‘rnatish bo‘yicha keng 
ko‘lamli ishlar amalga oshirildi. 

Yangi O‘zbekiston tashqi 
siyosatining formati keng: 
b iz  dunyoga,  dunyo esa 
bizga ochildi. Serbiya kabi 
mintaqaviy “o‘sish nuqtalari” 
yuqori bo‘lgan davlat bilan 
s t r a t e g i k  a l o q a l a r n i n g 
o‘rnatilishi mamlakatimizning 
dunyo iqt isodiyot i  hamda 
s i y o s a t i d a g i  o ‘ z  o ‘ r n i n i 
diversifikatsiya qilayotganini 
ko ‘ rsa tad i .  Bu geogra f ik 
uzoqlik iqtisodiy yaqinlikka 
to‘siq emas, degan pragmatik 
tamoyilning isbotidir.

S e r b i y a  B o l q o n 
yar imorol in ing markazida 
j o y l a s h g a n  v a  Ye v r o p a 
Ittifoqi bozorlariga chiqish 

O‘zbekiston – Serbiya:

AGROSANOAT 
RIVOJIDA STRATEGIK 
BURILISH NUQTASI

Davlatimiz rahbari Shavkat Mirziyoyevning Serbiya 
Respublikasiga amalga oshirgan rasmiy tashrifi ikki 
tomonlama munosabatlarni mutlaqo yangi bosqichga, 
strategik sheriklik darajasiga olib chiqdi. Vaholanki, 
ikki mamlakat o‘rtasida qariyb o‘ttiz ikki yil diplomatik 
aloqalar rasman mavjud bo‘lsa-da, ular, asosan, xalqaro 
tashkilotlar doirasidagi qisqa uchrashuvlar bilan 
cheklanib qolgandi. Bugun esa vaziyat boshqacha: 
o‘zaro aloqalar yangi mazmun bilan yanada 
mustahkamlandi.

u c h u n  q u l a y  k o ‘ p r i k 
hisoblanadi. Prezident tashrifi 
O‘zbekistonga nafaqat Serbiya 
bilan, balki u orqali butun 
J a n u b i - s h a r q i y  Ye v r o p a 
bilan iqtisodiy hamda logistik 
bog‘lanish nuqtasini yaratdi. 
Bu – transport yo‘laklarini 
diversifikatsiyalash va eksport 
geografiyasini kengaytirish 
uchun strategik yurish. Ko‘p 
hollarda ilk tashriflar tanishuv 
xarakterida bo‘ladi. Ammo 
Prezidentimizning bir inchi 
tashrifidayoq munosabatlar 
strategik sheriklik darajasiga 
ko ‘ ta r i l gan i  va  sa lmoq l i 
hujjatlar paketi imzolangani 
ikki tomonning ham maqsadlari 
aniq hamda pragmatik 
ekanini isbotladi.

Aks sado

Uchrashuv

PARLAMENTLARARO 
HAMKORLIK IZCHIL 

DAVOM ETADI
Oliy Majlis Senati Raisining 

birinchi o‘rinbosari Sodiq Safoyev 
Shvetsiyaning O‘zbekistondagi 
elchisi Martin Rozen hamda 
Finlyandiyaning O‘zbekistondagi 
elchisi Yoxanna Mariya Yogren 
bilan uchrashdi.

“Hukumat soati”

DAVLAT XIZMATLARIDAN FOYDALANISH 
YANADA OSONLASHMOQDA

Oxirgi yi l larda ushbu 
yo‘nalishda byurokratiyani 
qisqartirishga qaratilgan 
10 ta farmon va qaror 
qabul qilindi.

X u s u s a n ,  j o r i y 
y i l d a n  d a v l a t 
boshqaruvini  raqamli 
transformatsiyalash va 
samaradorligini oshirishga 

qaratilgan “Byurokratiyani bartaraf 
etish – 2030” dasturi ishga tushirildi. 
Dastur doirasida davlat xizmatlarini 
tez va qulay olish imkoniyatlari 
kengayt i r i lmoqda.  Bu orqal i 
ortiqcha tartib-taomillar qisqartirilib, 
jarayonlar ochiq va shaffof bo‘lishi 
ta’minlanmoqda. 

Vazirning so‘zlar iga ko‘ra, 
2025-yilda 184 520 ta tadbirkorlik 
subyekt i  dav la t  ro ‘yxa t idan 
o ‘ t kaz i l gan  bo ‘ l sa ,  ama lga 
oshirilayotgan islohotlar natijasida 
joriy yilning o‘tgan davrida mazkur 
ko‘rsatkich 232 420 tani tashkil etib, 
21 foiz oshgan.

2026-yil 1-yanvaridan boshlab 

“Biznesni 15 daqiqada boshlash” 
tamoyi l i  asosida tadbirkor l ik 
subyektlarini davlat ro‘yxatidan 
o‘ tkazish jor iy  et i lgani  bois 
tadbirkor biznesini ro‘yxatdan 
o‘tkazish bilan bir vaqtda hisob 
raqam ochish, elektron imzo, 
litsenziya va ruxsatnoma olish, 
virtual kassa mashinalarini soliq 
organlarida ro‘yxatdan o‘tkazish 
kabi xizmatlardan bir vaqtning o‘zida 
foydalanish imkoniyatiga ega bo‘ldi.

Litsenziya va ruxsatnomalar 
olish jarayonlarini yengillashtirish 
maqsadida 161 ta litsenziya hamda 
ruxsat berish talablari bekor qilindi. 
Shuningdek, litsenziya va ruxsat 
berish xususiyatiga ega 115 ta 
hujjatni olish tartib-taomillari yanada 
soddalashtirildi.

“Litsenziya” axborot tizimi ishga 
tushirilgach, u orqali so‘nggi 5 yil 
ichida qariyb 1,8 milliondan ortiq 
litsenziya va ruxsatnomalar berildi. 
Natijada tadbirkorlik subyektlarining 
bu bilan bog‘liq 500 mlrd. so‘mdan 
ortiq mablag‘lari iqtisod qilindi.

U c h  o y g a c h a  o ‘ t i s h  v a 
moslashish davrini belgilaydigan 
“Biznesga litsenziyasiz kirish” 
maxsus re j imi  jor iy  et i lgani 
tadbirkorlarga yangi faoliyatni tezroq 

hamda osonroq boshlash imkonini 
bermoqda.

Elektron davlat xizmatlarini 
rivojlantirish bo‘yicha ham keng 
ko‘ laml i  ishlar bajar i lmoqda. 
Xususan, 2017-yilda 37 turdagi 
davlat xizmati ko‘rsatilgan bo‘lsa, 
bugungi kunda ularning soni 600 
tadan, Yagona interaktiv davlat 
xizmatlari portalida 900 tadan, 
ko‘rsatilgan xizmatlar soni esa 50 
milliondan oshdi.

“Hukumat  soat i ”da dav la t 
xizmatlarini ko‘rsatish bo‘yicha sun’iy 
intellekt texnologiyalarini joriy etish 
yuzasidan olib borilayotgan ishlar 
xususida ham to‘xtalib o‘tildi.

Vazirning ma’lum qilishicha, 
raqamlashtirish natijasida 28 turdagi 
xizmatlarni real vaqt rejimida olish 
imkoniyati yaratildi. Bugungi kunda 
yiliga 11 millionga yaqin xizmatlar 
avtomatik ravishda ko‘rsatilmoqda. 
Shuningdek, davlat xizmatlari 
bo‘yicha savollarga 7/24 tartibida 
javob berish uchun “Odil AI” sun’iy 
intellekt modeli joriy qilindi.

“Litsenziya” axborot tizimi va 
tadbirkorlarni ro‘yxatdan o‘tkazish tizimida 
sun’iy intellekt yordamida ma’lumot 
hamda maslahat xizmatlaridan 
foydalanish imkoniyati yaratildi.

Oliy Majlis Qonunchilik palatasida O‘zLiDeP fraksiyasi 
hamda Tadbirkorlik, raqobatni rivojlantirish va sanoat 
masalalari qo‘mitasi tashabbusi bilan navbatdagi “Hukumat 
soati” bo‘lib o‘tdi.

O‘zbekiston Respublikasi 
Oliy Majlisi Senatining 

o‘n to‘qqizinchi yalpi majlisi to‘g‘risida

A X B O R O T
2026-yilning 10-sentyabr kuni Toshkent shahrida 
O‘zbekiston Respublikasi Oliy Majlisi Senatining 
o‘n to‘qqizinchi yalpi majlisi o‘z ishini boshladi.

So‘nggi yillarda mamlakatimizda 
elektrotexnika tarmog‘ini rivojlantirish, 
qo‘shilgan qiymati yuqori mahsulotlar 
ishlab chiqarish va eksportni kengaytirish 
bo‘yicha tizimli ishlar amalga oshirildi. 
Nati jada sohada ishlab chiqarish 
hajmi 2018-yildagi 4,7 trillion so‘mdan 
43,1 trillion so‘mga yetdi, eksport 1 
milliard dollardan oshdi. Bugungi kunda 
O‘zbekiston elektrotexnika mahsulotlari 65 
ta davlatga yetkazib berilmoqda.

Tarmoqda mahsulotlar tarkibi ham 
o‘zgarmoqda. Misdan tayyorlanayotgan 
mahsulotlarning ishlab chiqaril ishi 
va eksport i  or td i ,  past  q iymat l i 
mahsulotlarning ulushi esa sezilarli 
kamaydi. Maishiy texnika bo‘yicha 
ichki talabning 80 foizi  mahal l iy 
mahsulotlar hisobidan qoplanmoqda, 
ishlab chiqarilayotgan mahsulotlarning 
30 foizi eksport qilinmoqda. Quyosh 
panellari, yuqori kuchlanishli kabellar, 
elektromobillarni quvvatlash stansiyalari, 
vakuum o‘chirgichlar, yuqori kuchlanishli 
ajratgichlar, issiqlik nasoslari kabi yuzlab 
yangi turdagi mahsulotlar o‘zlashtirildi.

Joriy yilning yetti oyida tarmoqda 30 
trillion so‘mlik mahsulot ishlab chiqarildi, 
706 million dollarlik eksport ta’minlandi. 148 

million dollarlik 16 ta loyiha ishga tushirilib, 
1,2 mingta ish o‘rni yaratildi. Yil yakunigacha 
51 trillion so‘mlik mahsulot ishlab chiqarish, 
eksportni 1,6 milliard dollarga yetkazish, 
420 million dollarlik 67 ta loyihani ishga 
tushirish vazifasi belgilangan.

Ta q d i m o t d a  2 0 3 0 - y i l g a c h a 
elektrotexnika va unga yondosh sanoatda 
ishlab chiqarish hajmini 11 milliard 
dollarga, eksportni 5 milliard dollarga 
yetkazish, 3 milliard dollar investitsiya jalb 
qilish, misga qo‘shilgan qiymatni 35 foizga 
olib chiqish rejalari ko‘rib chiqildi.

Buning uchun yurtimizda zarur 
xomashyo bazasi va bozor mavjud. Yiliga 
150 ming tonnadan ortiq mis katodi ishlab 
chiqarilmoqda, yangi quvvatlar hisobiga 
mazkur ko‘rsatkich 300 ming tonnaga 
yetkaziladi. Shuningdek, 15 gigavatt 
quyosh va shamol elektr stansiyalarini 
ishga tushirish rejalashtirilgan bo‘lib, bu 
elektrotexnika mahsulotlari uchun yiliga 
500 million dollarlik buyurtma bozorini 
shakllantiradi.

Shu bilan birga, sohada hal etilishi zarur 
masalalar ham bor. Ayrim korxonalarda 
aylanma mablag‘ uchun kredit olishda garov 
ta’minoti yetishmayapti, mis xomashyosini 
birja orqali xarid qilishda qulay moliyaviy 

instrumentlar talab etilmoqda, yirik xalqaro 
brendlarni jalb etish uchun kafolatlangan 
mexanizmlarni kengaytirish zarur. Aholi 
uy-joylari qurilishi ortib borayotgani ham 
elektrotexnika mahsulotlariga talabni 
oshirmoqda.

Shu munosabat  b i lan tarmoq 
korxonalarini moliyaviy qo‘llab-quvvatlash 
bo‘yicha yangi mexanizmlar taklif etildi. 
Jumladan, mis xomashyosini xarid 
qilishda to‘lovning 25 foizini korxonalar, 
qolgan 75 foizini “O‘zsanoateksport” 
AJ amalga oshiradi. Korxonalar ushbu 
mablag‘ni 90 kun ichida yillik 6 foizgacha 
stavkada qaytaradi. Bu maqsadlar uchun 
50 million dollar resurs yo‘naltiriladi.

Endilikda kreditlar bo‘yicha eksport 
shartnomalari, sug‘urta polislari kabi 
boshqa ta’minot turlarini ham qabul 
qilish imkoniyati yaratiladi. Investitsiya 
loyihalariga milliy va xorijiy valyutada 
ajratilgan kreditlarning bir qismi uch yil 
davomida qoplab beriladi.

Kamida 50 million dollar sarmoya 
k i r i tad igan  y i r i k  xa lqaro  b rend 
kompaniyalariga soliq imtiyozlari taqdim 
qilinib, infratuzilmaga ega tayyor binolar 
taklif etildi. Elektrotexnika sanoati 
korxonalari uchun soliq va bojxona 

imtiyozlari muddatini 2030-yilgacha 
uzaytirish, yondosh mahalliy sanoat 
korxonalarini ham qo‘llab-quvvatlash 
nazarda tutilmoqda.

Eksportni kengaytirish maqsadida 
xorijiy bozorlarda savdo omborlari tashkil 
etish, mahsulotlarni sertifikatlash va 
tashqi bozorlarga chiqarish jarayonlarini 
yengil lashtirish choralari ko‘ri ladi. 
Shuningdek, Afg‘oniston, Mo‘g‘uliston, 
Qozog‘iston va Iroq bozorlariga kompleks 
texnologik yechimlar eksportini ken
gaytirish imkoniyatlari ko‘rib chiqildi.

Tarmoqda innovatsiya va i lmiy 
tadqiqot ishlarini kuchaytirish uchun 
To‘rtinchi sanoat inqilobi ilmiy tadqiqot 
va innovatsiya markazini tashkil etish 
taklif qilindi. Markaz yangi mahsulotlarni 
raqamli modellashtir ish, sinovdan 
o‘tkazish, mahalliylashtirish, prototiplar 
tayyorlash va korxonalarga injiniring 
xizmatlari ko‘rsatish bilan shug‘ullanadi.

Prez ident im iz  mutasadd i la rga 
elektrotexnika sanoatida qo‘shilgan 
qiymatni oshirish, yuqori texnologik 
mahsulot va materiallar ishlab chiqarishni 
o‘zlashtirish, mahalliy korxonalarni global 
qiymat zanjirlariga olib kirish bo‘yicha 
topshiriqlar berdi.

YUQORI TEXNOLOGIK MAHSULOTLAR 
ISHLAB CHIQARISH – TARAQQIYOT KAFOLATI

Prezident Shavkat Mirziyoyev 10-sentyabr kuni elektrotexnika sanoatini yangi bosqichga 
olib chiqish va raqobatbardosh mahsulotlar ishlab chiqarishni qo‘llab-quvvatlash yuzasidan 

taqdimot bilan tanishdi.

O‘ZBEKISTON MADANIYATI 
XALQARO MAYDONDA 

KENG TARG‘IB QILINADI
Prezident Shavkat Mirziyoyev madaniy merosni 
asrab-avaylash, muzey ishini rivojlantirish va 
O‘zbekiston madaniyatini xalqaro maydonda 

targ‘ib qilish bo‘yicha kelgusi ishlar yuzasidan 
taqdimot bilan tanishdi.

So‘nggi yillarda mamlakatimizda tarixiy 
merosni asrab-avaylash, yodgorliklarni 
res tav ra ts i ya  q i l i sh ,  muzey la rn i 
modernizatsiyalash va xalqaro madaniy 
hamkorlikni kengaytirishga e’tibor izchil 
kuchaymoqda. Bu ishlar gumanitar 
siyosatning muhim yo‘nalishi, milliy o‘zlikni 
mustahkamlash va O‘zbekistonning 
turistik jozibadorligini oshirish omiliga 
aylanmoqda.

YUNESKO yo‘nalishida erishilgan 
natijalar alohida qayd etildi. Butunjahon 
merosi qo‘mitasining 48-sessiyasida 
O ‘ z b e k i s t o n n i n g  “ To s h k e n t n i n g 
modernizm me’morchiligi: Markaziy 
Osiyo zamonaviyligi va an’analari” 
milliy nominatsiyasi Butunjahon merosi 
ro‘yxatiga kiritildi. O‘zbekiston XX asr 
modernizmi me’moriy merosi bunday 
maqomga ega bo‘lgan Markaziy Osiyo 
va MDHdagi birinchi davlat bo‘ldi. 

Nominatsiya tarkibiga Toshkent shahridagi 
10 ta muhim obyekt kiritildi. Bu so‘nggi 
25 yilda O‘zbekistonning YUNESKO 
Butunjahon merosi ro‘yxatiga birinchi milliy 
kiritilishi bo‘ldi.

Faol siyosiy-diplomatik ishlar natijasida 
“Quyosh” geliomajmuasi Butunjahon 
merosi obyekti tarkibida saqlab qolindi.

Yangi xalqaro maqom Toshkentning 
me’moriy merosini asrab-avaylash 
va  o ‘ rgan ish ,  madan iy  tu r i zmni 
rivojlantirish, tadqiqotchilar, me’morlar 
va xalqaro ekspertlarni jalb etish uchun 
qo‘shimcha imkoniyatlar yaratadi. Shu 
munosabat bilan poytaxtning modernizm 
me’morchiligini asrab-avaylash va targ‘ib 
qilish bo‘yicha 2026 – 2030-yillarga 
mo‘ljallangan davlat dasturini amalga 
oshirish ko‘zda tutilmoqda.

(Davomi 2-betda).

mahsulot va xizmatlar xaridi 76,6 million 
dollarga yetgan. Qurilish ishlariga 2 ming 
nafar mahalliy ishchi jalb etilgan.

Loyihalar Qashqadaryo, Samar
qand, Toshkent, Andijon, Farg‘ona 
va Namangan viloyatlarida amalga 
o s h i r i l a d i .  Q a s h q a d a r y o  v a 
Samarqanddagi zavodlarni 2026-yilda, 
qolgan hududlardagi quvvatlarni 
2027-yilda ishga tushirish rejalashtirilgan.

Korxonalar to‘liq ishga tushgach, 
yiliga 3,6 million tonna qattiq maishiy 
chiqindi qayta ishlanadi hamda 1,6 
milliard kilovatt-soat elektr energiyasi 
ishlab chiqariladi. Shu bilan birga, 
“nol chiqindi” tamoyiliga bosqichma-
bosqich o‘tish, poligonlarga yuklamani 
kamaytirish va ekologik vaziyatni 
yaxshilash imkoni kengayadi.

EKOLOGIK TALABLARGA 
ASOSLANGAN 

ZAMONAVIY BOSHQARUV
Prezident Shavkat Mirziyoyev chiqindilarni 

boshqarish tizimini takomillashtirish, ularni 
qayta ishlash va elektr energiyasi ishlab 
chiqarish bo‘yicha investitsiya loyihalari 

taqdimoti bilan tanishdi.

(Davomi 2-betda).

Xalq so‘zi2 DAVR

XALQ MANFAATLARINING HUQUQIY ASOSI

Prezidentimizning tegishli farmoni bilan mamlakatimizda 3, 4 va 5 yulduzli mehmonxonalarga toifa berish uchun 
“Big Four” (Deloitte, PwC, EY va KPMG) kompaniyalaridan xulosa olish talabi bekor qilinmoqda.

Mukammal alifbo –
millat savodxonligi mezoni

Odiljon MAMATKARIMOV,
Oliy Majlis Senatining Fan, ta’lim va sog‘liqni 
saqlash masalalari qo‘mitasi raisi:
– Keyingi yillarda o‘zbek 

t i l i n i  r i vo j lan t i r i sh ,  un ing 
davlat tili sifatidagi nufuzini 
mustahkamlash borasida tizimli 
choralar ko‘rilmoqda. Natijada 
uning xalqaro maydondagi 
nufuzi tobora ort ib, xori j iy 
mamlakatlarda o‘zbek ti l ini 
o‘rganishga bo‘lgan qiziqish 
kuchaymoqda.

Mana shunday sharoitda lotin yozuviga asoslangan 
o‘zbek al i fbosini va imlo qoidalarini  yanada 
takomillashtirish zaruriyati yuzaga keldi.

Bugun taklif etilayotgan islohot shunchaki texnik 
o‘zgarish emas. Bu o‘zbek tilining tabiatiga, uning 
singarmonizm (ohangdoshlik) qonuniyatlariga mos 
keladigan, “bir tovush – bir harf” lingvistik tamoyiliga 
asoslangan mukammal alifboni qabul qilishdir.

“Lotin yozuviga asoslangan o‘zbek alifbosini joriy 
etish to‘g‘risida”gi O‘zbekiston Respublikasi Qonuniga 
o‘zgartirish kiritish haqida»gi qonunni ishlab chiqish 
jarayonidagi ilmiy muhokamalarda 1995-yilda qabul 
qilingan lotin yozuviga asoslangan o‘zbek alifbosidagi 
ayrim harflar bilan bog‘liq murakkablik va noqulayliklar 
ilmiy-amaliy jihatdan asoslab berildi.

Masalan, bugungi kunda birgina “O‘” (o‘) va 
“G‘” (g‘) harflarini kompyuterda yozish uchun 6 ta 
amalni bajarish talab etilmoqda. Zamonaviy axborot 
texnologiyalari ushbu harflar qatnashgan so‘zlarni 
yaxlit so‘z sifatida qabul qilmayapti. Natijada turli 
dasturlar va lug‘atlar yaratishda, umuman, o‘zbek tilini 
raqamlashtirishda jiddiy muammolar yuzaga kelmoqda.

Amaldagi o‘zbek alifbosi kompyuter klaviaturalari, 
smartfonlar va qidiruv tizimlari (Google, Yandex) uchun 

juda noqulay. Internet qidiruv tizimlari “O‘” yoki “G‘” 
belgilarini turli kodlarda har xil qabul qilib, o‘zbek tilidagi 
ma’lumotlarni to‘liq indekslay olmayapti.

Yoki “Ch” (ch) va “Sh” (sh) harflari o‘zbek tilida 
faol tovushlar hisoblanib, ingliz tiliga nisbatan ona 
tilimizda 3 – 5 baravar ko‘p uchraydi. “Shoshilinch”, 
“xushchaqchaq”, “achchiqtosh” kabi so‘zlarni ketma-ket 
keladigan “Ch”, “Sh” harflari orqali yozishda va o‘qishda 
qiyinchiliklar tug‘ilyapti. Bu harflar imloda ayrim 
chalkashliklarga ham sabab bo‘ladi. Masalan, “Ishoq” 
(Is’hoq), “ashob” (as’hob) kabi so‘zlarni “ishoq”, “ashob” 
tarzida noto‘g‘ri yozish va o‘qish holatlari kuzatilmoqda.

Shuningdek, amaldagi alifboda alohida harf 
sifatida berilgan “Ng” so‘z boshida kelmagani va 
harflar birikmasi bo‘lgani uchun uni alifbo tarkibidan 
chiqarish maqsadga muvofiq deb topildi. Aytib o‘tish 
joizki, qonun qabul qilingach, “Ng” harflar birikmasi, 
uning qo‘llanilishi va o‘qilishi imlo qoidalarida aks 
ettiriladi.

Mazkur qonun lotin yozuviga asoslangan o‘zbek 
alifbosi va imlo qoidalarini yanada takomillashtirishga 
hamda davlat tilini qo‘llash va raqamlashtirish 
imkoniyatlarini yanada kengaytirishga xizmat qiladi.

Xususan, yangi yaxlit harflarning joriy etilishi 
dasturchi lar imiz uchun mil l iy klaviaturalarni , 
matnni nutqqa aylantiruvchi (Text-to-Speech) 
SI (sun’iy intellekt) modellarini yaratishni uch 
barobar tezlashtiradi. Yangi alifbo xalqaro ISO (ISO) 
standartlariga to‘liq mos keladi va fuqarolarimizning 
xalqaro hujjat yuritishini yengillashtiradi.

Lotin yozuvidagi turkiy tilli davlatlar bilan alifboviy 
yaqinlik madaniy, ilmiy va iqtisodiy aloqalarni 
kuchaytiradi, kitob almashinuvi va tarjima jarayonlarini 
osonlashtiradi.

Qisqacha aytganda, ushbu qonun – O‘zbekistonning 
o‘z milliy manfaatlari yo‘lida qat’iy ekanini ko‘rsatadi. Bu 
islohot faqat bugungi kun uchun emas, balki kelajak 
avlodlarimizning savodli, raqamlashgan va o‘z tili bilan 
faxrlanadigan bo‘lib ulg‘ayishi uchun qo‘yilayotgan 
mustahkam poydevordir.

Iste’molchilar huquqlari 
himoyasida muhim qadam 

Erkin GADOYEV,
Oliy Majlis Senatining Byudjet va iqtisodiy 
masalalar qo‘mitasi raisi:
–  M a m l a k a t i m i z d a 

raqobat muhitini yaxshilash 
va iste’molchilar huquq va 
manfaatlarini himoya qilish 
bo‘yicha qator chora-tadbirlar 
a m a l g a  o s h i r i l a y o t g a n 
bo‘lsa-da, bu borada ayrim 
muammolar ham yo‘q emas.

J u m l a d a n ,  a m a l d a g i 
qonunchilikda iste’molchilarga nuqsonli tovarni 
almashtirib berishda sotuvchi (ishlab chiqaruvchi) 
tomonidan qo‘shimcha ravishda tekshirish zarur bo‘lgan 
holatlar belgilanmagan va nuqsonlari aniqlangan 
mahsulotni almashtirib berish uchun uning sifatini 
qo‘shimcha ravishda tekshirish asoslari va tartib-
taomillari ko‘rsatilmagan. 

Bu kabi holatlar tovarni sotuvchi tomonidan 
almashtirish muddati asossiz ravishda cho‘zilishiga 
hamda iste’molchilarning huquqlarini himoya qilishda 
nizoli holatlarning kelib chiqishiga sabab bo‘lib 
kelayotgan edi.

“Iste’molchilarning huquqlarini himoya qilish 
to‘g‘risida”gi O‘zbekiston Respublikasi Qonunining 
14-moddasiga o‘zgartirishlar va qo‘shimcha kiritish 
haqida»gi qonun bunday nizoli holatlarga barham 
beradi.

Amaldagi qonunchilikda mahsulotda nuqson 
aniqlanganda uni 7 kunlik muddatda yoki uning sifatini 
qo‘shimcha tekshirish (ekspertiza) talab etilganda 
esa 20 kunlik muddatda almashtirib berish tartibi 
belgilangan. Shunday bo‘lsa-da, sotuvchilar tomonidan 
“qo‘shimcha tekshiruv” bahonasi bilan muddatlarni 
asossiz cho‘zish, nuqsonli mahsulotni almashtirishni 
paysalga solish holatlari ko‘p kuzatilmoqda. Birgina 
2025-yilda Raqobatni rivojlantirish va iste’molchilar 
huquqlarini himoya qilish qo‘mitasiga iste’molchilardan 
jami 53 mingdan ortiq murojaatlar kelib tushgan bo‘lib, 
ularning 12 136 tasi (23 foizi) savdo sohasiga to‘g‘ri 
keladi. Shundan, 6 mingga yaqini nuqsonli mahsulotlar 
bilan bog‘liq. Bunday holatlarda sotuvchi tomonidan 
tovarni almashtirib berish talabi rad etilgan yoki 
almashtirish muddati asossiz cho‘zilgan.

Ushbu qonun bilan tovarning ishlab chiqarilishiga, 
tuzilishiga, tarkibiga doir kamchiliklari yoki boshqa 
nuqsonlari aniqlangan taqdirda sotuvchi (ishlab 
chiqaruvchi) uni, agar ayni shunday rusumli 
(modelli, artikulli) tovar unda mavjud bo‘lsa, darhol 
almashtirishi mustahkamlanmoqda. Shuningdek, 
mahsulot sifatini qo‘shimcha ravishda tekshirish 
xarajatlari sotuvchi (ishlab chiqaruvchi) yoki iste’molchi 
tomonidan qoplanishi va uning sifatini qo‘shimcha 
ravishda tekshirish Vazirlar Mahkamasi tomonidan 
belgilangan talablarga muvofiq amalga oshirilishi 
mustahkamlanmoqda.

Senatorlar ma’qullagan qonun aholining is
te’molchi sifatidagi huquqlarini kuchaytirib, sotuvchi 
tomonidan aynan qanday holatlarda tovar sifatini 
qo‘shimcha ravishda tekshirish tartibini aniq belgilaydi. 
Va u bozorda sog‘lom raqobatni shakllantirish, 
tadbirkorlarning o‘z mahsuloti sifatiga bo‘lgan 
mas’ul iyat ini  kuchaytir ishga va eng muhimi, 
iste’molchilarning huquqlarini xalqaro standartlar 
asosida kafolatlashga xizmat qiladi. 

Chegaralar daxlsizligi – yurt 
tinchligi kafolati

Qutbiddin BURHONOV,
Oliy Majlis Senatining Mudofaa va xavfsizlik 
masalalari qo‘mitasi raisi:
– Tinchlik bor joyda taraqqiyot 

kuzatiladi, xotirjamlik bo‘ladi, 
farzandlar imiz erkin ta’ l im 
oladi, tadbirkorlik rivojlanadi. 
Shu nuqtayi nazardan, davlat 
chegarasini ishonchli qo‘riqlash 
har bir mamlakatning eng muhim 
vazifalaridan hisoblanadi.

Yurtimizda keyingi yillarda 
davlat chegaralarini muhofaza qilish, zamonaviy 
muhand is l i k  inshoo t la r in i  qu r i sh ,  chegara 
qo‘shinlarining moddiy-texnika bazasini mustahkamlash 
va hududlar xavfsizligini ta’minlash bo‘yicha keng 
ko‘lamli ishlar amalga oshirildi.

Ammo bugungi kunda chegaralar bilan bog‘liq 
jinoyatlarni sodir etish usullari ham o‘zgarib boryapti. 
Xususan, ayrim shaxslar davlat chegarasini yer osti 
yashirin tunnellar qurish orqali kesib o‘tmoqda. 

Ma’lumotlarga ko‘ra, 2016 – 2025-yillar davomida 
davlat chegarasida 12 ta noqonuniy yer osti inshooti 

va tunnel aniqlangan. Eng tashvishlanarlisi, ushbu 
tunnellar orqali bojxona nazoratidan yashirin holda juda 
katta miqdordagi tovarlar olib o‘tilgan.

Jumladan, Farg‘ona va Andijon viloyatlarida 
aniqlangan tunnellar orqali 30 mlrd. so‘mdan ortiq 
tovar-moddiy boyliklar, 137 turdagi tovarlar, 3,7 mln. 
AQSH dollari hamda 5 kilogrammdan ortiq oltin 
yombilari mamlakatimizga noqonuniy ravishda olib 
kirilgan.

Xususan ,  2023-y i l da  And i j on  v i l oya t i da 
aniqlangan, 10 – 12 metr chuqurlikda, qariyb 400 
– 420 metr uzunlikda bo‘lgan, yoritish va havo 
almashinuvi tizimlari bilan jihozlangan yer osti tunneli 
jinoiy guruhlar qanday darajada puxta tayyorgarlik 
ko‘rayotganini ko‘rsatadi. Bunday holatlar oddiy 
kontrabanda emas, balki uyushgan transmilliy 
jinoyatchilikning xavfli ko‘rinishi va bevosita davlat 
xavfsizligiga jiddiy tahdid sanaladi.

Shu bois “O‘zbekiston Respublikasining Jinoyat 
va Jinoyat-protsessual kodekslariga O‘zbekiston 
Respublikasining Davlat chegarasini qo‘riqlash hamda 
himoya qilishni yanada kuchaytirishga qaratilgan 
o‘zgartirish va qo‘shimchalar kiritish to‘g‘risida”gi 
qonun bilan davlat chegarasi orqali yer ostida qonunga 
xilof ravishda qurilgan tunnellar, noqonuniy inshootlar 
yoki boshqa infratuzilma obyektlaridan foydalangan 
holda sodir etilgan jinoyatlar uchun javobgarlik 
og‘irlashtirilmoqda.

Shuningdek, Jinoyat kodeksi yangi 2231-modda 
bilan to‘ldirilmoqda. Unga ko‘ra, davlat chegarasi 
orqali yer ostida noqonuniy inshootlar yoki tunnellar 
qurish, boshqa infratuzilma obyektlarini barpo etish 
uchun bila turib shart-sharoit yaratganlik, ularni 
qurganlik, ulardan foydalanganlik yoki bunday faoliyatni 
moliyalashtirganlik uchun alohida jinoiy javobgarlik 
belgilanmoqda.

Qonunda insonparvarlik tamoyili ham o‘z ifodasini 
topmoqda.

Xususan, birinchi marta shunday qilmishga qo‘l 
urgan shaxs o‘z ixtiyori bilan davlat organlariga 
noqonuniy tunnel yoki boshqa inshoot qurilganligi 
haqida xabar bersa yoki jinoyatni fosh etishga faol 
yordam ko‘rsatsa va uning harakatlarida boshqa jinoyat 
tarkibi mavjud bo‘lmasa, u jinoiy javobgarlikdan ozod 
qilinishi mumkin.

Senatorlar ma’qullagan ushbu qonun mamlakatimiz 
chegaralari daxlsizligini ta’minlash, milliy xavfsizlikni 
mustahkamlash va kelgusida bunday xavf l i 
qilmishlarning oldini olishda muhim huquqiy asos bo‘lib 
xizmat qiladi.

“Xalq so‘zi”.

O‘zbekiston Respublikasi Oliy Majlisi Senatining 
o‘n to‘qqizinchi yalpi majlisi to‘g‘risida

A X B O R O T

Kecha o‘z ishini boshlagan Oliy Majlis Senati o‘n to‘qqizinchi yalpi majlisining birinchi kuni xalqimiz 
hayotiga bevosita daxldor bo‘lgan qonunlar va muhim masalalar muhokamasiga bag‘ishlandi. Xususan, 
“Lotin yozuviga asoslangan o‘zbek alifbosini joriy etish to‘g‘risida”gi O‘zbekiston Respublikasi Qonuniga 
o‘zgartirish kiritish haqida»gi qonun, iste’molchilarning huquqlarini himoya qilish yoki davlat chegaralari 
daxlsizligini yanada mustahkamlash bilan bog‘liq masalalar shular jumlasidandir. 

Muxbirimiz senatorlarning qonunchilikka kiritilayotgan mazkur o‘zgartirishlar 
sabablari, ularning yurtdoshlarimiz kelgusi hayotidagi ahamiyati haqidagi fikrlarini 
yozib oldi.

O‘ZBEKISTON MADANIYATI 
XALQARO MAYDONDA 

KENG TARG‘IB QILINADI

Taqdimotda chiqindilardan energiya olish bo‘yicha 
Singapur, Janubiy Koreya, Xitoy kompaniyalarining yana 
5 ta istiqbolli investitsiya loyihasi ham ko‘rib chiqildi. 
Ularning umumiy qiymati 625 million dollar bo‘lib, 
Qoraqalpog‘iston Respublikasi, Jizzax, Surxondaryo, 
Buxoro va Xorazm viloyatlarida amalga oshirilishi nazarda 
tutilgan.

Ushbu loyihalar natijasida yiliga 1,9 million tonna qattiq 
maishiy chiqindi qayta ishlanib, 635 million kilovatt-soat 
elektr energiyasi ishlab chiqariladi. 500 ta yangi ish o‘rni 
yaratiladi, 158 million kub metr tabiiy gaz iqtisod qilinib, 
“issiqxona gazlari” hajmi 316 ming tonnaga kamaytiriladi.

Mutasaddilar poligonlar va chiqindi yoqish zavodlarini 
tashkil etish xarajatlari, yer maydonlariga ehtiyoj, byudjet 

(Davomi. Boshlanishi 1-betda).

EKOLOGIK TALABLARGA ASOSLANGAN 
ZAMONAVIY BOSHQARUV

Iste’molchiga shaxsan yoki o‘z vakili 
orqali tovarning sifatini qo‘shimcha 
ravishda tekshirishda ishtirok etish, 

shuningdek, tovarning sifatini o‘z mablag‘lari 
hisobidan qo‘shimcha ravishda tekshirishni amalga 
oshirish vakolatlari berilmoqda.

Senatorlarning fikricha, qonun iste’molchilarning 
huquqlarini samarali himoya qilishga hamda bozor 
ishtirokchilari uchun yanada barqaror va ishonchli 
huquqiy muhit yaratishga xizmat qiladi.

Muhokama yakunida  senatorlar qonunni 
ma’qulladi.

Yalpi majlisda “O‘zbekiston Respublikasining 
Jinoyat va Jinoyat-protsessual kodekslariga 
O ‘ z b e k i s t o n  R e s p u b l i k a s i n i n g  D a v l a t 
chegarasini qo‘riqlash hamda himoya qilishni 
yanada kuchaytirishga qaratilgan o‘zgartirish va 
qo‘shimchalar kiritish to‘g‘risida”gi qonun muhokama 
qilindi.

Keyingi yi l larda mamlakatimizda davlat 
chegaralarini muhandislik jihatidan mustahkamlash, 
chegara qo‘shinlarining moddiy-texnik bazasini 
kuchaytirish hamda milliy xavfsizlikni ta’minlash 
borasida keng ko‘lamli ishlar amalga oshirilmoqda.

Shu bilan birga, transmilliy jinoyatchilikning 
yangi ko‘rinishlari, xususan, davlat chegarasi orqali 
yer osti tunnellarini qurish va ulardan noqonuniy 
foydalanish holatlari mavjud qonunchilikni yanada 
takomillashtirish zaruratini yuzaga keltirgani qayd 
etildi.

Muhokama borasida 2016 – 2025-yillar davomida 
davlat chegarasida 12 ta noqonuniy yer osti tunneli 
aniqlangani, ular orqali katta miqdordagi tovar-
moddiy boyliklar, valyuta qimmatliklari va boshqa 
tovarlarni mamlakatga yashirin olib kirishga urinishlar 
kuzatilgani ta’kidlandi. Bu kabi holatlar davlat 
chegarasi daxlsizligi, iqtisodiy xavfsizlik va milliy 
manfaatlarga jiddiy tahdid solishi qayd etildi.

Qonun bilan Jinoyat kodeksida davlat chegarasi 
orqali yer ostida noqonuniy tunnellar va boshqa 
infratuzilma obyektlarini qurish, ulardan foydalanish, 
bunday faoliyatni tashkil etish yoki moliyalashtirish 
uchun alohida jinoiy javobgarlik belgilanmoqda. 
Shuningdek, ana shunday noqonuniy inshootlardan 
foydalangan holda davlat chegarasini kesib o‘tganlik 
yoki kontrabanda jinoyatlari sodir etganlik uchun 
javobgarlik choralari kuchaytirilmoqda.

Bundan tashqari, qonunda insonparvarlik tamoyili 
ham o‘z ifodasini topgan. Xususan, birinchi marta 
ushbu turdagi qilmishni sodir etgan shaxs o‘z 
ixtiyori bilan davlat organlariga noqonuniy tunnel 
haqida xabar bersa yoki jinoyatni fosh etishga faol 
ko‘maklashsa hamda uning harakatlarida boshqa 
jinoyat tarkibi bo‘lmasa, jinoiy javobgarlikdan ozod 
qilinishi mumkinligi nazarda tutilmoqda.

Shuningdek, Jinoyat-protsessual kodeksiga 
kiritilayotgan o‘zgartishlarga muvofiq davlat chegarasi 
orqali yer ostida noqonuniy tunnellar qurish va 
ulardan foydalanish bilan bog‘liq jinoyatlar bo‘yicha 
dastlabki tergov harakatlarini Davlat xavfsizlik 
xizmati organlari tergovchilari amalga oshirishi 
belgilanmoqda. Bu mazkur turdagi jinoyatlarni tezkor 
aniqlash va samarali tergov qilish imkoniyatlarini 
yanada kengaytiradi.

Muhokama davomida senatorlar mazkur qonun 
davlat chegarasi daxlsizligini mustahkamlash, 
transmilliy uyushgan jinoyatchilikka qarshi kurashish 
samaradorligini oshirish, milliy va iqtisodiy xavfsizlikni 
ta’minlash hamda mamlakatimizda tinchlik va bar
qarorlikni yanada mustahkamlashda muhim huquqiy 
asos bo‘lib xizmat qilishini ta’kidladilar.

Senatorlar qonunni ma’qulladi.
Bundan tashqari, Senatning yalpi majlisida 

“O‘zbekiston Respublikasi Mill iy gvardiyasi 
to‘g‘risida”gi O‘zbekiston Respublikasi Qonuniga 
o‘zgartirish va qo‘shimchalar kiritish haqida”gi qonun 
ko‘rib chiqildi. 

Mamlakat imizda qonuniyl ik,  t inchl ik va 
osoyishtalikni ta’minlash, jamoat xavfsizligini 
mustahkamlash, jinoyatchilik va huquqbuzarliklarning 
oldini olish borasida izchil chora-tadbirlar amalga 
oshirilmoqda. Bu jarayonda Milliy gvardiyaning 
boshqa huquqni muhofaza qiluvchi organlar va 
Qurolli Kuchlar bilan hamkorligi tobora kengayib 
bormoqda.

2017-yilda tashkil etilgan Milliy gvardiyaning 
huquqiy maqomi 2020-yilda alohida qonun bilan 
mustahkamlandi. Keyingi yillarda esa uning 
faoliyatiga oid 20 dan ortiq qonunlar hamda 70 dan 
ortiq farmon va qarorlar qabul qilinib, yangi vazifa 
hamda vakolatlar belgilandi.

Shu bilan birga, amaliyotda to‘plangan tajriba 
Milliy gvardiyaning vazifa va vakolatlarini zamonaviy 
talablar asosida qayta ko‘rib chiqish, takrorlanuvchi 
normalarni bartaraf etish va huquqiy bo‘shliqlarni 
to‘ldirish zaruratini yuzaga keltirdi.

Ushbu qonun ana shu maqsadlarga qaratilgan.
Qonun bilan, avvalo, Milliy gvardiya organlarining 

asosiy vazifalari qayta tizimlashtirilmoqda. Jamoat 
xavfsizligi va jamoat tartibini ta’minlash, qo‘riqlash 
faoliyati bilan bog‘liq vazifalar birlashtirilib, ommaviy 
tartibsizliklarga chek qo‘yish bo‘yicha yangi vazifa 
belgilanmoqda. 

Shuningdek, davlat obyektlari, o‘ta muhim 
va toifalangan obyektlar, boshqa obyektlar 

hamda jismoniy va yuridik shaxslarning mol-
mulkini qo‘riqlash bilan bog‘liq vazifalar amaldagi 
qonunchilikda belgilangan vakolatlardan kelib chiqib 
optimallashtirilmoqda.

Qonunning muhim jihatlaridan yana biri Milliy 
gvardiya harbiy xizmatchilarining fuqarolar bilan 
muloqot qilish tartibi aniq belgilab berilayotganidir.

Endilikda harbiy xizmatchi fuqaroga murojaat 
qilganda o‘z lavozimi, harbiy unvoni, familiyasi, ismi 
va otasining ismini aytishi, murojaat qilishining sababi 
va maqsadini tushuntirishi, fuqaroning talabiga 
ko‘ra xizmat guvohnomasini ko‘rsatishi shartligi 
belgilanmoqda.

Yana bir muhim yangilik – jamoat xavfsizligini 
ta’minlashda zamonaviy maxsus vositalardan 
foydalanish bo‘yicha Milliy gvardiyaning huquqlari 
qonunchilikda aniqlashtirilmoqda.

Senatorlar ta’kidlaganidek, ushbu o‘zgartirishlar 
Mil l iy gvardiyaning vazifa va vakolatlarini 
aniqlashtirish, ularni amaldagi funksiyalarga 
moslashtirish, fuqarolar bilan munosabatlarda 
ochiqlik va qonuniylikni ta’minlashga xizmat qiladi.

Senatorlar qonunni ma’qulladi.
Shuningdek, Oliy Majlis Senatining 19-yalpi 

majlisida “O‘zbekiston Respublikasining ayrim qonun 
hujjatlariga qo‘shimcha va o‘zgartirishlar kiritish 
to‘g‘risida”gi qonun muhokama qilindi.

So‘nggi yillarda mamlakatimizda sud-huquq 
tizimini yanada erkinlashtirish, sudlarda ish hajmini 
va ortiqcha byurokratiyani kamaytirish, odil sudlovga 

erishish darajasini oshirish hamda notariat institutiga 
zamonaviy raqamli texnologiyalarni keng joriy etish 
bo‘yicha tizimli ishlar amalga oshirilmoqda.

Qonun bilan Fuqarolik protsessual va Iqtisodiy 
protsessual kodekslariga, “Sud hujjatlari va 
boshqa organlar hujjatlarini ijro etish to‘g‘risida”gi 
hamda “Davlat boji to‘g‘risida”gi qonunlarga 
nizosiz talablar bo‘yicha sud buyrug‘ini chiqarish 
doirasini qisqartirishni, notariat faoliyatiga axborot-
kommunikatsiya texnologiyalarini keng tatbiq etishni 
va notarial harakatlar uchun undiriladigan to‘lovlarni 
maqbullashtirishni nazarda tutuvchi qo‘shimcha va 
o‘zgartirishlar kiritilmoqda.

Shuningdek, Iqtisodiy protsessual kodeksiga 
o‘zgartirishlar kiritilib, qonuniy kuchga kirgan sud 
hujjati ustidan shikoyat qilinganda uning ijrosini 
yuqori instansiya sudida to‘xtatib turish mexanizmi 
takomillashtirilmoqda.

Yangi normalarga ko‘ra qonunda belgilangan 
mezonlarga mos, BHMning ming baravarigacha 
bo‘lgan nizosiz talablar bo‘yicha notariusga murojaat 
qilish imkoniyati kengaymoqda. Bu orqali bunday 
talablarni sud tartibida murojaat qilmasdan, notarius 
orqali rasmiylashtirish va ijroga qaratish mexanizmi 
soddalashtiriladi.

S h u n i n g d e k ,  n o t a r i u s l a r  t o m o n i d a n 
rasmiylashtiriladigan QR-kodli ijro xatlarini elektron 
shaklda ijro organlariga to‘g‘ridan-to‘g‘ri yuborish 
imkoniyati yaratilmoqda. 

Bu hujjatlarni qog‘oz shaklida taqdim etish bilan 
bog‘liq ortiqcha jarayonlarni qisqartirishga xizmat 
qiladi.

Bundan tashqari, apellyatsiya, kassatsiya va 
taftish instansiyalarida sud hujjatlari ijrosini to‘xtatib 
turish asoslari aniqlashtirilmoqda.

Bunda ijroni to‘xtatib turishni so‘ragan shaxs 
bunday chora ko‘r i lmasa, qaytarma i j roni 
qiyinlashtirishi yoki uni bajarib bo‘lmaydigan qilib 
qo‘yishi mumkinligini asoslashi lozim bo‘ladi.

Senatorlar mazkur o‘zgartishlar sudlar ish 
yuklamasini kamaytirish, fuqarolar va tadbirkorlik 
subyektlarining vaqti va xarajatlarini tejash, nizosiz 
talablarni tezkor rasmiylashtirish hamda ijro 
samaradorligini oshirishga xizmat qilishini ta’kidladi.

Senatorlar qonunni ma’qulladi.
Senatning o‘n to‘qqizinchi yalpi majlisida “Xalqaro 

fuqaro aviatsiyasi to‘g‘risidagi konvensiyaga kiritilgan 
o‘zgartirishlar bilan bog‘liq bayonnomalarni (Monreal, 
2016-yil 6-oktyabr) ratifikatsiya qilish haqida”gi qonun 
ham muhokama qilindi.

Mazkur bayonnomalar Xalqaro fuqaro aviatsiyasi 
tashkilotining boshqaruv va ekspert organlarida 
a’zo davlatlar vakilligini kengaytirish, qaror qabul 
qilish jarayonida mintaqaviy manfaatlarni yanada 
muvozanatli hisobga olish hamda tashkilotning 
institutsional va ekspertlik salohiyatini oshirishga 
qaratilgan.

Senatorlar fikricha, konvensiyaga kiritilgan 
o‘zgartirishlar O‘zbekistonning Xalqaro fuqaro 
aviats iyasi  tashki lot i  doi rasidagi  xalqaro 
majburiyatlarini bajarish, tashkilotda amalga 
oshirilayotgan institutsional islohotlarni qo‘llab-
quvvatlash imkonini beradi.

Qonun Xalqaro fuqaro aviatsiyasi tashkilotining 
boshqaruv organlariga O‘zbekiston vakillarini 
ilgari surish, mintaqaviy manfaatlarni ifodalash va 
mamlakatimizning xalqaro aviatsiya sohasidagi 
ishtirokini kengaytirishga xizmat qiladi.

Muhokama yakunida senatorlar qonunni 
ma’qulladi.

Shu bilan O‘zbekiston Respublikasi Oliy Majlisi 
Senatining o‘n to‘qqizinchi yalpi majlisining birinchi 
ish kuni yakunlandi.

O‘zbekiston Respublikasi 
Oliy Majlisi Senatining

Axborot xizmati.

Shuningdek, YUNESKOning 
Butunjahon merosi ro‘yxatiga kiritish 
uchun “Zomin tog‘lari” tabiat obyekti 
nominatsiyasini tayyorlash masalasi 
ham ko‘rib chiqildi. Ushbu hudud 
Zomin davlat qo‘riqxonasi va Zomin 
milliy tabiat bog‘ini qamrab olib, 
qimmatli archa o‘rmonlari hamda 
noyob hayvonlar va qushlar yashash 
makonlariga ega yagona tog‘ tabiiy 
majmuasini tashkil etadi.

Ta q d i m o t d a  O ‘ z b e k i s t o n 
Respublikasining YUNESKO ishlari 
bo‘yicha Milliy komissiyasi kotibiyati 
faoliyatini takomillashtirish masalalariga 
ham to‘xtalib o‘tildi. Kotibiyatning 
YUNESKOning ijodiy shaharlar 
tarmog‘i, ta’lim beruvchi shaharlar 
tarmog‘i, assotsiatsiyalashgan 
maktablar tarmog‘i, YUNESKO 
kafedralari, assotsiatsiyalar va klublar, 
shuningdek, global geoparklar 
tarmog‘ida mamlakatimiz ishtirokini 
muvofiqlashtirish funksiyalarini 
kengaytirish taklif etilmoqda.

Madaniy meros sohasidagi amaliy 
ishlarga alohida e’tibor qaratildi. 
So‘nggi yillarda madaniy meros 
obyektlarini restavratsiya qilish uchun 
Davlat byudjetidan 466,4 milliard 
so‘m mablag‘ yo‘naltirildi. 305 ta 
loyiha-smeta hujjati tayyorlandi, 55 ta 
obyektda ishlar yakunlandi, yana 152 
ta obyektda ishlar davom etmoqda.

Ushbu ishlarni tizimlashtirish 
maqsadida 8 183 ta madaniy meros 
obyekti bo‘yicha kadastr hujjatlari 
shakllantirildi. Yodgorliklarni qisqa 
muddatli ijaraga berish orqali 4 
187 ta tadbirkorlik subyekti jalb 
etilib, sohaviy jamg‘armaga 27,9 
milliard so‘m yo‘naltirildi. 2025-yilda 
52 ta obyektga 152,9 milliard 
so‘m miqdorida mahalliy va xorijiy 
investitsiyalar jalb qilindi.

O‘zbekistonda “Heritage Impact 
Assessment” (HIA) – merosga ta’sirni 
baholashning prinsipial yangi tizimini 
joriy etish Buxoro, Samarqand, 
Xiva, Shahrisabz kabi noyob 
tarixiy shaharlar va Toshkentning 
modernizm me’morchiligini jadal 
qurilish hamda infratuzilma rivoji 
sharoitida himoya qilishda muhim 
qadam bo‘ladi.

Madaniy merosning yagona 
raqamli platformasini, obyektlarning 
raqamli egizaklarini, “Heritage Open 
Data” tizimini, shuningdek, madaniy 
meros bo‘yicha situatsion markazni 
tashkil etish taklif qilinmoqda. 
Bu markaz IoT-sensorlar, sun’iy 
yo‘ldosh ma’lumotlari, videotahlil 
va sun’iy intellekt vositalaridan 
foydalangan holda monitoring olib 
borish imkonini beradi. 2030-yilga 
qadar barcha madaniy meros obyekt
larini raqamlashtirish rejalashtirilgan.

Turistik yuklamani boshqarish 
uchun “Vis i tor  Management” 
tizimini joriy etish, raqamli chiptalar 
qamrovini kengaytirish, turistlar 
oqimini prognoz qilish va zaruratga 
qarab ayrim obyektlarga tashrif 
limitlarini belgilash ko‘zda tutilmoqda. 
Kadr lar  tayyor lash sohasida 
mutaxassislar tayyorlash tizimini 
yaratish, Buxoroda ixtisoslashtirilgan 
restavrats iya o l iy  maktab in i 
ochish, Arxeologiya institutining 
hududiy filiallarini rivojlantirish va 
restavratorlarni litsenziyalashni joriy 
etish rejalashtirilmoqda.

Tarixiy meros va zamonaviy 
infratuzilmani uyg‘unlashtiruvchi 
yangi loyihalar ham ko‘rib chiqildi. 
Xususan,  an ’anav iy  usu l la r 
va zamonaviy loyihalash, ishlab 
chiqarish hamda restavratsiya 
texnologiyalarini birlashtiradigan 
ixtisoslashtirilgan mozaika markazini 
tashkil qilish taklif etilmoqda. Markaz 
Toshkent mozaika maktabini 
saqlash, mutaxassislar tayyorlash 
va monumental san’atning yangi 
yo‘nalishini rivojlantirish maydoniga 
aylanadi.

Ichan qal’a muzey-qo‘riqxonasi 
hududida “Olloqulixon karvonsaroyi” 
savdo markazini tashkil etish 
loyihasi alohida ko‘rib chiqildi. 
Savdo nuqtalar ining tart ibsiz 
joylashuvi tarixiy obyektlarning 
vizual yaxlitligini buzishi va turistlar 
uchun noqulayliklar keltirib chiqarishi 
qayd etildi. Yangi loyiha an’anaviy 
savdo ruhini saqlash, hunarmandlar 
uchun sharoit yaratish, ko‘rgazma va 
yarmarkalar o‘tkazish, shuningdek, 
yangi turistik nuqtani shakllantirishga 
qaratilgan.

Kelgusida nomoddiy madaniy 

merosni asrab-avaylash sohasida 
davlat siyosatining yaxli t l igini 
ta’minlash maqsadida Respublika 
“ H u n a r m a n d ”  u y u s h m a s i 
O‘zbekiston Respublikasi Madaniy 
meros agentligi bilan hamkorlik 
qiladi.

Samarqandda “Aga Khan Trust 
for Culture” jamg‘armasi bilan 
hamkorlikda Bibixonim majmuasini 
konservatsiya va restavratsiya 
qilish loyihasiga alohida e’tibor 
qaratildi. Loyiha madaniy meros 
obyektlarida me’moriy konservatsiya, 
ilmiy o‘rganish va restavratsiya 
ishlarini boshqarish bo‘yicha xalqaro 
standartlarni joriy etishni nazarda 
tutadi.

Loyiha doirasida yodgorlikni 
hujjatlashtirish va tadqiq etish, 
a r x e o l o g i k  v a  m u h a n d i s l i k 
tekshiruvlari, materiallar tahlili, kons
truktiv modellashtirish hamda loyiha 
yechimlarini ishlab chiqish ishlari olib 
boriladi. Mahalliy mutaxassislarni 
tayyor lashga a lohida e ’ t ibor 
qaratiladi. Keyingi bosqichlarda 
asosiy gumbaz va unga tutash 
inshootlarni konservatsiya qilish, 
hududni obodonlashtirish va muzey 
ekspozitsiyasini yaratish ko‘zda 
tutilgan.

T u r l i  t a r i x i y  d a v r l a r d a 
mamlakatimizdan olib chiqib ketilgan 
noyob tarixiy yodgorliklar, arxeologik 
ashyolar, nodir qo‘lyozmalar va 
san’at asarlarini tizimli izlash, 
huquqiy himoya qilish va yurtimizga 
qaytarish maqsadida O‘zbekiston 
Respublikasi Prezidenti huzurida 
madaniy boyliklarni repatriatsiya 
q i l i sh  bo ‘y i cha  komis s i yan i 
shakllantirishga qaror qilindi.

Yakunda 2027 – 2035-yillarga 
mo‘ljallangan Madaniy merosni 
rivojlantirish strategiyasi bo‘yicha 
takliflar ko‘rib chiqildi. Unda madaniy 
merosni raqamlashtirish, moddiy va 
nomoddiy merosni asrab-avaylash, 
madaniy boyliklarni repatriatsiya 
qilish, tabiiy merosni muhofaza 
qilish va restavratsiyani rivojlantirish 
dasturlari nazarda tutilgan.

Davlatimiz rahbari taqdim etilgan 
takliflarni takomillashtirish va ularning 
amaliy ijrosini ta’minlash bo‘yicha 
topshiriqlar berdi.

tushumlari va ekologik samaradorlik bo‘yicha taqqoslama 
tahlillarni taqdim qildi. Xorijiy tajriba asosida chiqindilarni 
atrof-muhitga minimal darajada ta’sir ko‘rsatgan holda 
yoqish va investorlar majburiyatlari bo‘yicha asosiy 
shartlar ko‘rib chiqildi.

Davlatimiz rahbari loyihalarni jadallashtirish, 
investorlar uchun zarur infratuzilma va tashkiliy 
sharoitlarni yaratish, mahalliylashtirish darajasini oshirish 
hamda sohada malakali kadrlar tayyorlashga alohida 
e’tibor qaratish zarurligini ta’kidladi.

Bu borada “Green University”, Samarqand 
davlat universiteti va Qarshi davlat universiteti bilan 
hamkorlikda chiqindi yoqish zavodlari uchun 1 ming nafar 
mutaxassisdan iborat kadrlar zaxirasini shakllantirish 
vazifasi belgilandi.

O‘zA.

(Davomi. Boshlanishi 1-betda).

Xalq so‘zi 3JARAYON

Majlisda Prezident nutqida ilgari 
surilgan birinchi milliy dastur – bilim 
va malakani mamlakatimizning kelgusi 
taraqqiyotini ta’minlaydigan asosiy 
kapitalga aylantirish vazifasiga alohida 
e’tibor qaratildi.

Qayd etilganidek, so‘nggi o‘n yil 
mobaynida ta’lim sohasida amalga 
oshirilgan tizimli islohotlar natijasida 
maktabgacha ta’lim qamrovi 78 foizga 
yetkazildi, umumta’lim maktablarida 1,5 

mln. qo‘shimcha o‘quvchi o‘rni yaratildi. 
Oliy ta’lim muassasalarida tahsil 
olayotgan talabalar soni 1 mln. 600 
ming nafarga yetgani ham yoshlarning 
bilim olishga bo‘lgan intilishi va oliy 
ma’lumotga ega bo‘lish imkoniyatlari 
sezilarli darajada kengayganidan dalolat 
bermoqda. Ayniqsa, talabalarning 
yarmidan ko‘pini xotin-qizlar tashkil 
etayotgani mamlakatda ta’lim olish 
uchun teng imkoniyatlarni ta’minlash 

borasidagi islohotlarning muhim 
natijalaridan biri sifatida ko‘rsatildi. 

Yig‘i l ishda Prezident nutqidagi 
birinchi milliy dasturda belgilangan 
vazifalarni amalga oshirish uchun 
qo‘mita a’zolari tomonidan sohadagi 
za ru r  huquq i y  mexan i zm la rn i 
takomillashtirish, mavjud muammolarni 
parlament nazorati orqali tizimli ravishda 
o‘rganib borish masalalari muhokama 
qilindi. Shuningdek, ilgari surilgan 
tashabbuslarni aholi, ayniqsa, yoshlar 
o‘rtasida keng targ‘ib etish, davlat 
dasturlari va islohotlarning mazmun-
mohiyatini keng jamoatchilikka yetkazish 
zarurligi aytildi.

Deputatlar tomonidan sohaga oid 
qonunchilikni yanada takomillashtirishda 

fuqarolar va jamoatchilikning takliflarini 
o‘rganib borish hamda belgilangan 
maqsadlarning natijadorligini ta’minlash 
yuzasidan qator takliflar bildirildi.

Vasila FAYZIYEVA, 
qo‘mita a’zosi:

–  M i l l i y 
dasturning eng 
birinchi g‘oyasi – 
bilim va malakani 
m a m l a k a t 
k e l a j a g i n i n g 
asosiy kapitaliga 
aylantirish bilan 

bog‘liq ekani bejiz emas. Chunki bugun 
qay darajada bilimli va malakali avlodni 
tarbiyalasak, ertaga mamlakatimiz 

taraqqiyoti va raqobatbardoshligi ham 
shunga yarasha bo‘ladi. Shuning uchun 
ta’limga yo‘naltirilayotgan resurslarni 
mamlakatning kelajagiga kiritilayotgan 
s t r a teg i k  i nves t i t s i ya  s i f a t i da 
baholashimiz kerak. Bu jarayonda 
biz, deputatlarning vazifasi yaratilgan 
imkoniyatlarning amaldagi natijasini 
nazorat qilish, ta’lim sifatiga to‘siq 
bo‘layotgan muammolarni qonunchilik 
orqali bartaraf etishdan iborat. 

Yig‘ilish yakunida Prezident nutqida 
belgilangan ustuvor yo‘nalishlardan 
kelib chiqqan holda, qo‘mita tomonidan 
amalga oshirilishi lozim bo‘lgan vazifalar 
belgilab olindi.

“Xalq so‘zi”.

BILIM VA MALAKA – ASOSIY KAPITAL
Oliy Majlis Qonunchilik palatasining Fan, ta’lim, 

madaniyat, sport va yoshlar masalalari qo‘mitasi yig‘ilishida 
Prezidentimizning mamlakatimiz mustaqilligining 35 yilligiga 
bag‘ishlangan tantanali marosimdagi nutqidan kelib chiqadigan 
ustuvor vazifalar va ularni amalga oshirish mexanizmlari 
muhokama qilindi.

Endilikda yurtimizda ko‘p kvartirali uylarning birinchi qavatidagi xonadonlarni noturarjoy toifasiga o‘tkazmasdan, 
savdo va servis faoliyatiga moslashtirishga ruxsat beriladi.

Yurtimizda keyingi yillarda aholi salomatligi 
muhofazasi davlat siyosatining ustuvor 
yo‘nalishlaridan biriga aylandi. Xususan, 
sog‘liqni saqlash sohasiga ajratilayotgan 
mablag‘lar hajmi so‘nggi yillarda 8 karradan 
ziyod oshirildi. O‘tgan davrda 652 ta yangi 
tibbiyot muassasasi barpo etildi. Xususiy sektor 
uchun yaratilgan imkoniyatlar natijasida tibbiy 
xizmatlar hajmi 3 karra ortdi.

Yig‘ilishda davlatimiz rahbarining kelgusi 
o‘n yillikni mamlakatimiz uchun milliy yuksalish 
davriga aylantirish maqsadi bilan bog‘liq 
vazifalarga alohida e’tibor berildi. Bu borada 
inson qadrini yanada yuksaltirishga qaratilgan 
milliy dasturlarni izchil amalga oshirish, 
aholining ijtimoiy himoyasini kuchaytirish 
va sifatli t ibbiy xizmatdan foydalanish 
imkoniyatlarini kengaytirish muhim vazifalar 
sifatida belgilandi.

Shu bilan birga, nutqda aytilgan vazifalardan 
kelib chiqib, qo‘mitaning kelgusi faoliyati 
bo‘yicha ustuvor yo‘nalishlar belgilab olindi. 
Xususan, ikkinchi milliy dastur doirasida 
aholining sog‘lom va uzoq umr ko‘rishini 
ta’minlash, tibbiy xizmatlar sifatini oshirish, 

O‘zbekiston – Serbiya:

AGROSANOAT RIVOJIDA STRATEGIK BURILISH NUQTASI
Rizq-ro‘z 

yaratuvchilar uchun 
dasturilamal hujjat

Belgradda imzolangan salmoqli hujjatlar 
to‘plami orasida “Qishloq va suv xo‘jaligi 
hamda qishloq joylarni barqaror rivojlantirish 
sohalaridagi hamkorlik to‘g‘risida”gi hujjat 
ham bor. Bu qishloq hamda suv xo‘jaligi, 
agrar sohani barqaror rivojlantirish, seleksiya 
va oziq-ovqat xavfsizligini ta’minlashda 
muhim o‘rin tutadi. 

Mazkur kelishuv ikki mamlakat agrosanoat 
majmuasi uchun strategik hamda oliy 
darajadagi amaliy ahamiyatga ega. Ushbu 
bitimning O‘zbekiston iqtisodiyoti, agrar 
sektori va oziq-ovqat xavfsizligi uchun muhim 
jihatlariga to‘xtalish joiz. 

Avvalo, O‘zbekistonga Serbiyaning 
yuqori hosildor urug‘chilik texnologiyalarini 
to ‘g ‘ r idan-to ‘g ‘ r i  o l ib  k i r ish,  u larni 
mahalliylashtirish va sinovdan o‘tkazish 
imkoni yaratiladi. Bu esa O‘zbekistonda 
chorvachi l ik uchun ozuqa bazasini 
mustahkamlash hamda o‘simlik yog‘i ishlab 
chiqarishni oshirishga bevosita xizmat qiladi.

Markaziy Osiyoda suv tanqisligi ortib 
borayotgan bir sharoitda Serbiyaning suv 
resurslarini boshqarish, toshqinlarning 
oldini olish va tomchilatib sug‘orish tizimlari 
bo‘yicha tajribasi nihoyatda qo‘l keladi. 
Bitim doirasida suv tejovchi texnologiyalarni 
birgalikda joriy etish, sug‘orish tarmoqlarini 
raqamlashtir ish va tuproq namligini 
avtomatik nazorat qilish bo‘yicha qo‘shma 

loy iha la r  ama lga 
oshiriladi. Natijada har 
bir kub metr suvdan 
olinadigan hosildorlik 
yanada ortadi.

Bundan tashqari, 
mahsulotlarni chuqur 
qayta ish lash va 
“sovuq zanjir” (“Cold Chain”) tashkil etishda 
Serbiya tajribasi e’tiborga sazovor. Mamlakat 
meva-sabzavot va rezavorlarni shok usulida 
muzlatish (IQF), qayta ishlash bo‘yicha 
dunyoda yetakchi o‘rinda turadi. O‘zbekiston 
esa har yili millionlab tonna meva-sabzavot 
yetishtiradi, ammo ularni qayta ishlash 
hamda saqlashdagi yo‘qotishlar hali 
ham yuqori. Bitim orqali Serbiyaning 
zamonaviy qayta ishlash va agrologistika 
texnologiyalari yurtimizga kirib keladi. Bu esa 
mahsulotning saqlanish muddatini uzaytiradi 
va qo‘shilgan qiymatga ega mahsulot 
eksportini ko‘paytiradi. 

Hujjatning alohida bandi qishloq joylarni 
barqaror rivojlantirishga bag‘ishlangan. U 
dehqon hamda kichik fermer xo‘jaliklarini 
kooperatsiyalarga birlashtirish, ularga 
agroxizmatlar ko‘rsatish va yangi ish 
o‘rinlarini yaratishga qaratilgan.

Yevropa bozorlariga 
chiqishda qo‘shimcha 

yengilliklar
Serbiyada qishloq turizmi va oilaviy 

agrobiznes r ivo j langan.  Bu model 

O‘zbekiston mahallalarida aholi daromadini 
oshirish va kambag‘allikni qisqartirish 
bo‘yicha olib borilayotgan siyosatga to‘liq 
mos keladi. Yuqorida qayd etilgan hujjat 
ikki mamlakat agrar oliygohlari hamda 
tadqiqot institutlari o‘rtasida to‘g‘ridan-
to‘g‘ri hamkorlikni nazarda tutishi bilan ham 
e’tiborga molik. Talabalar, professorlar va 
olimlar o‘rtasida tajriba almashinuvi yo‘lga 
qo‘yiladi. O‘zbekiston agrar sektori uchun 
Yevropa standartlariga javob beradigan 
yangi avlod seleksionerlari, agronomlar 
hamda biotexnologlar tayyorlanadi.

Shu bilan birga, mamlakatlarimiz 
agroklasterlarining qo‘shma korxonalari 
tomonidan Serbiyada yoki O‘zbekistonda 
qayta ishlangan va standartlashtirilgan 
mahsulotlar Yevropa Ittifoqi bozorlariga 
ancha yengil va imtiyozli shartlarda kirib 
borishi mumkin.

Demak, ushbu bitim shunchaki ikki 
vazirlik o‘rtasidagi kelishuv emas, balki 
O‘zbekiston agrar sektorini modernizatsiya 
qilish, suv hamda oziq-ovqat xavfsizligini 
ta’minlash va qishloq aholisining turmush 
darajasini oshirishga qaratilgan strategik 
hujjatdir. U siyosiy irodani muayyan 
texnologiyalar, yangi urug‘ namunalari, 
agroinvestitsiyalar va yuqori daromadli ish 
o‘rinlariga aylantirish uchun huquqiy hamda 
institutsional zamin yaratdi. 

Biz, Toshkent davlat agrar universiteti 
professor-o‘qituvchilari va mutaxassislari 
uchun ushbu tashrifda erishilgan kelishuvlar 
qishloq xo‘jaligi i lm-fani va ta’l imini 

zamonaviy talablar asosida yangi bosqichga 
olib chiqish uchun amaliy dasturilamaldir.

Shu o‘rinda, nega aynan Serbiya tajribasi 
bugungi kunda O‘zbekiston qishloq xo‘jaligi 
uchun g‘oyat qiziqarli va o‘rganishga arziydi, 
degan savol tug‘ilishi mumkin.

B u n i n g  u c h u n  S e r b i y a  a g r a r 
tarmog‘ining bugungi salohiyatiga nazar 
tashlash kifoya. Bolqon mintaqasining 
markazida joylashgan 6,5 mln. aholiga ega 
Serbiyada qishloq xo‘jaligi iqtisodiyotning 
tayanch ustunlar idan bir i  sanaladi . 
Mamlakat iqtisodiy faol aholisining qariyb 
13 – 15 foizi bevosita agrar sektorda 
mehnat qiladi. Sohaning mamlakat yalpi 
ichki mahsulotdagi ulushi qayta ishlash 
sanoati bilan birga 10 foizdan ziyodni 
tashkil etadi. Yiliga o‘rtacha 7-8 mln. 
tonna makkajo‘xori, 3 mln. tonnadan ortiq 
bug‘doy, salmoqli miqdorda kungaboqar 
va soya yetishtiradigan Serbiya oziq-
ovqat mahsulotlari bo‘yicha nafaqat o‘zini 
to‘liq ta’minlaydigan, balki sof eksportchi 
davlatdir. 

Mamlakatning yillik agrosanoat eksporti 5 
mlrd. AQSH dollaridan oshadi.

Ilg‘or tajriba va 
innovatsion yondashuv

M a m l a k a t i m i z n i n g  t u p r o q -
iql im sharoit lar i  va iql im o‘zgarishi 
oqibatlarini hisobga olgan holda, biz 
serbiyalik hamkasblarimizdan muayyan 
y o ‘ n a l i s h l a r d a  i l g ‘ o r  t a j r i b a l a r n i 

o‘zlashtir ishimiz maqsadga muvofiq. 
Misol uchun, Serbiyaning Novi-Sad dala 
va sabzavot ekinlari instituti dunyoga 
mashhur. Ular yaratgan kungaboqar, 
m a k k a j o ‘ x o r i ,  s o y a  v a  b u g ‘ d o y 
duragaylari Yer yuzining 30 dan ortiq 
davlatlarida muvaffaqiyatli ekiladi. Biz 
uchun qurg‘oqchilikka hamda issiqqa 
chidamli, kam suv talab qiladigan ekin 
navlari hamda yuqori moyli kungaboqar 
duragaylar in i  o l ib  kel ish va ularni 
mahalliylashtirish muhim ahamiyatga ega. 

Qolaversa, Serbiyada kichik maydonlarda 
intensiv mevachilikni (ayniqsa, rezavor 
mevalar – malina, qorag‘at, qulupnay, 
shuningdek, gilos va olma) yuqori daromadli 
biznesga aylantirish tizimi mukammal 
yo‘lga qo‘yilgan. Ular mahsulotni shunchaki 
sotmaydi, balki dalaning o‘zida chuqur shok-
muzlatish (IQF texnologiyasi), sublimatsiya 
va qayta ishlash orqali qo‘shilgan qiymat 
yaratib, to‘g‘ridan-to‘g‘ri Yevropa Ittifoqi va 
AQSH supermarketlariga yetkazib beradi. 
Ushbu zanjir O‘zbekistondagi agroklasterlar 
va dehqon xo‘jaliklari uchun tayyor model 
bo‘la oladi.

Serbiya tajr ibasida kichik fermer 
xo‘jaliklari klasterlar va kooperativlarga 
birlashib, yagona logistika, sug‘urta va 
eksport tarmog‘idan foydalanadi. Bundan 
tashqari, “aqlli” qishloq xo‘jaligi (Smart 
Agriculture), sun’iy yo‘ldosh orqali ekin 
holatini monitoring qilish va tuproq namligini 
avtomatik boshqarish texnologiyalari keng 
joriy etilgan.

Belgraddagi muzokaralarda Novi-Sad 
universiteti hamda Belgrad universiteti bilan 
akademik va ilmiy aloqalarni yo‘lga qo‘yish 
masalalari kun tartibiga qo‘yilgani bejiz 
emas. Zero, zamonaviy qishloq xo‘jaligi 
faqatgina ilm hamda innovatsiyalar bilan 
rivojlanadi. Ushbu tarixiy kelishuvlar ijrosi 
doirasida Toshkent davlat agrar universiteti 
Serbiyaning yetakchi universitetlari bilan 
birga seleksiya, biotexnologiya, urug‘chilik 
va agrar logistika bo‘yicha “2+2” va ma
gistratura dasturlarini, qo‘shma ta’lim 
dasturlari hamda akademik almashinuvni 
yo‘lga qo‘yish kabi bir qator amaliy 
tashabbuslarni hayotga tatbiq etishga 
kirishmoqda.

Davlatimiz rahbarining Serbiyaga 
tashrifi nafaqat siyosiy va savdo-iqtisodiy 
jihatdan, balki mamlakatimiz qishloq xo‘jaligi 
tarmog‘ini modernizatsiya qilishda ham 
strategik burilish nuqtasi bo‘ldi. Oldimizda 
turgan asosiy maqsad erishilgan har 
bir kelishuvni ilmiy loyihalarga, yuqori 
hosil beradigan urug‘larga, innovatsion 
agrotexnologiyalarga hamda xalqaro 
to i f adag i  b i l im l i  mu taxass i s la rga 
aylantirishdan iborat. Universitetimiz jamoasi 
ushbu mas’uliyatli va istiqbolli yo‘lda bor 
bilim hamda ilmiy salohiyatini safarbar 
etishga tayyor.

Narzullo OBLOMURODOV, 
Toshkent davlat agrar universiteti 

rektori, 
iqtisodiyot fanlari doktori, professor.

Qolaversa, “Litsenziya” tizimi orqali 
arizalarni ko‘rib chiqish jarayonida talabgorning 
belgilangan talab va shartlarga mosligi elektron 

ma’lumotlar asosida avtomatik tarzda tekshiriladigan 
bo‘ldi.

Deputatlar ma’muriy tartib-taomillar, byurokratiya, 
jarima, to‘lov hamda yig‘imlarni qisqartirish bo‘yicha 
amalga oshirilayotgan ishlar holati bilan ham qiziqdi.

Vazirning qayd etishicha, 2026-yil 1-martdan boshlab 
litsenziyalash, ruxsat berish va xabardor qilish tartib-
taomillari borasidagi huquqbuzarliklarni sodir etganlik 
uchun yuridik shaxslarga jarima qo‘llanilganda, ularning 
mansabdor shaxslarini ma’muriy javobgarlikka tortish 
tartibi bekor qilindi. Shuningdek, litsenziya yoki ruxsat 
etish xususiyatiga ega hujjatni berish jarayonida 
videoaloqa vositalari yordamida talabgorlarning litsenziya 
va ruxsatnoma talab hamda shartlariga muvofiqligini 
masofadan turib baholash tartibi yaratildi.

Davlat xizmatlarini ko‘rsatishda va ma’muriy tartib-
taomillarni amalga oshirishda 150 turdagi ma’lumot 
hamda hujjatlarni talab etish bekor qilinib, ularni 
davlat organlari va tashkilotlardan “Raqamli hukumat” 
platformasi orqali mustaqil ravishda olish yo‘lga qo‘yildi. 
Bu esa ortiqcha hujjatbozlikni kamaytirib, davlat 
xizmatlaridan foydalanishni yanada osonlashtiradi.

“Hukumat soati”da deputatlar tomonidan litsenziya 
va ruxsatnomalarni bekor qilish bilan bog‘liq da’vo 
arizalarini sudlarga “Litsenziya” axborot tizimi orqali 
elektron shaklda yuborish, tadbirkorlik subyektlarining 
Yagona shaxsiy kabinetini yaratish, tadbirkorlarni davlat 
ro‘yxatidan o‘tkazish jarayonlarini yanada soddalashtirish 
va ortiqcha talablarni qisqartirish bo‘yicha qator taklif va 
mulohazalar bildirildi.

Shu bilan birga, deputatlar soha istiqboliga doir qator 
masalalar yuzasidan vazirga savollar bilan murojaat 
qilishdi.

Xususan, O‘zLiDeP fraksiyasi a’zolari “Biznesni 15 
daqiqada boshlash” tizimidan foydalangan tadbirkorlar 
soni hali ham kamligini ta’kidlab, buning sababi 
nimada ekani va tadbirkorlarning mazkur xizmatdan 
foydalanishiga qanday omillar to‘sqinlik qilayotgani 
haqida so‘radi.

“Milliy tiklanish” demokratik partiyasi fraksiyasi 
a’zolari yangi talablar joriy etilganda, tadbirkorlarga 
avval berilgan litsenziya, ruxsatnoma va boshqa hujjatlar 
o‘z kuchida qolishi kafolatlanganmi, shuningdek, yangi 
qoidalar sabab tadbirkorlarning avvaldan mavjud 
huquqlari cheklanib qolmasligi uchun qanday choralar 
ko‘rilayotgani bilan qiziqdi. 

“Adolat” SDP fraksiyasi vakillari axborot tizimidagi 
texnik xatolar sabab tadbirkorlarga asossiz ravishda 
takroriy jarimalar qo‘llanilayotgan holatlar bo‘yicha savol 
berdi. Xususan, ular qancha shunday holat aniqlangani, 
ularning nechtasi tadbirkorlar foydasiga hal etilgani va 
bunday xatolarning oldini olish uchun qanday choralar 
ko‘rilayotgani haqida ma’lumot so‘radi.

O‘zXDP fraksiyasi vakillari apellyatsiya kengashlarini 
barcha hududda tashkil etish va tadbirkorlarga sudga 
murojaat qilmasdan turib o‘z huquqlarini himoyalash 
imkonini beradigan davlat xizmatlari turlarini ko‘paytirish 
bo‘yicha qanday ishlar amalga oshirilayotgani bilan 
qiziqdi.

O‘zbekiston Ekologik partiyasi fraksiyasi a’zolari 
esa “sukut – rozilik belgisi” tamoyilini amalda ishlatish 
uchun davlat organlarining axborot tizimlarini bir-
biriga to‘liq ulash, tadbirkor mulkiga cheklov yoki 
taqiq qo‘yishdan oldin uning qonuniyligi avtomatik 
tekshirilishini ta’minlash bo‘yicha qanday ishlar amalga 
oshirilayotganini so‘radi.

Vazir ko‘tari lgan barcha savollarga batafsil 
tushuntirish berib o‘tdi.

“Hukumat soati”da soha istiqboliga qaratilgan qator 
takliflar berilib, kun tartibidagi masala yuzasidan samarali 
parlament nazoratini ta’minlashga kelishib olindi.

“Xalq so‘zi”.

DAVLAT XIZMATLARIDAN 
FOYDALANISH 

YANADA 
OSONLASHMOQDA

1

Oliy Majlis Qonunchilik palatasida

INSON SALOMATLIGI MUHOFAZASI –
USTUVOR MAQSAD

Oliy Majlis Qonunchilik palatasining Mehnat, sog‘liqni saqlash va 
ijtimoiy masalalar qo‘mitasi yig‘ilishi bo‘lib o‘tdi. Unda Prezidentimizning 
mamlakatimiz mustaqilligining 35 yilligiga bag‘ishlangan tantanali 
marosimdagi nutqidan kelib chiqib, qo‘mita oldida turgan ustuvor vazifalar 
muhokama qilindi.

Unda Prezident imizning 
mamlakatimiz mustaqilligining 
35 y i l l ig iga bag‘ ishlangan 
tantanali marosimdagi nutqida 
be lg i lab  ber i lgan do lzarb 
vazifalar, xususan, mamlakat 
t a r a q q i y o t i n i n g  u s t u v o r 
yo‘nalishlarini qamrab olgan 
yettita milliy dasturning mazmun-
mohiyati va ahamiyati muhokama 
qilindi.

Unda “O‘zbekistonning tinchlik 
va do‘stlik diyori, bag‘rikeng o‘lka 
sifatidagi nufuzini har tomonlama 
yuksaltirish” deb nomlangan 
yettinchi milliy dastur ko‘rib 
chiqildi.

Qayd et i lganidek, Yangi 
O ‘ z b e k i s t o n d a  a m a l g a 
oshirilayotgan keng ko‘lamli 
islohotlarning muvaffaqiyati 
umummilliy birdamlik, millatlararo 
totuvlik va diniy bag‘rikenglik 
muhitiga tayanmoqda. Bugun 
yurtimizda 130 dan ortiq millat 
va elatlar vakillari hamda 16 ta 
diniy konfessiya a’zolari tinchlik 
va ahillikda yashab, mamlakat 
taraqqiyotiga munosib hissa 
qo‘shib kelmoqda.

O ‘zbek i s tonn ing  och iq , 
pragmatik va tinchlikparvar 
tashqi siyosati mamlakatning 
uzoq muddatl i taraqqiyotini 
ta ’min lash hamda xa lqaro 
maydondagi nufuzini yanada 
mus tahkam lashga  x i zma t 
qilmoqda. Xususan, Markaziy 
Osiyoda ahi l  qo‘shnichi l ik , 
strategik sheriklik va do‘stlik 
a loqa lar in i  kengayt i r i shda 
muhim nati jalarga erishildi, 
M u s t a q i l  D a v l a t l a r 
Hamdo‘stligi, Yevropa Ittifoqi, 
A m e r i k a ,  O s i y o  –  T i n c h 
okeani mintaqasi va arab-
musulmon dunyosi davlatlari 
b i lan  munosabat la r  i zch i l 
rivojlanmoqda.

M a m l a k a t i m i z  b i l a n 
diplomatik munosabat o‘rnatgan 
davlat lar  soni  qar iyb 170 
taga yetdi, Sharqiy Yevropa, 
Afrika va Lotin Amerikasida 
yangi hamkorlik yo‘nalishlari 
ochilayotgani O‘zbekistonning 

inson salomatl igini muhofaza qil ishga 
qaratilgan chora-tadbirlarni qonunchilik nuqtayi 
nazaridan qo‘llab-quvvatlash vazifalariga e’tibor 
qaratildi.

Uchinchi milliy dastur doirasida iqtisodiyotni 
yuqori texnologiyalar va mehnat unumdorligiga 
asoslangan yangi taraqqiyot modeliga o‘tkazish 
jarayonida munosib ish sharoitlarini yaratish, 
aholi bandligini ta’minlash va inson kapitalini 
rivojlantirish masalalari qo‘mitaning parlament 
nazorati hamda qonun ijodkorligi faoliyatida 
muhim o‘rin tutishi qayd etildi.

Ra’no ASTANAKULOVA, 
qo‘mita a’zosi:
– Davlatimiz rahbari nutqida belgilab 

berilgan maqsad va vazifalar ijrosi parlament 
va deputatlar zimmasiga 
ham katta mas’uliyat 
y u k l a y d i .  Q o n u n 
ijodkorligi va ta’sirchan 
parlament nazorati orqali 
islohotlarning har bir 
hudud, har bir mahalla va 
eng muhimi, har bir inson 

hayotida amaliy natija berishiga erishishimiz 
zarur. Zero, milliy yuksalishning asosiy mezoni 
– xalqimiz hayotidagi ijobiy o‘zgarishlardir. 

 Yig‘ilishda Bolalarni qo‘llab-quvvatlash 
jamoat fondining faoliyati ham atroflicha 
muhokama qilindi. Deputatlar fond tomonidan 
2026-yilning dastlabki yetti oyida amalga 
oshirilgan ishlar bilan tanishdi.

Qayd etilganidek, joriy yilning shu davrida 
fondga 4 430 ta murojaat tushgan. Natijada 
3 mingdan ortiq bolalarga tibbiy, ijtimoiy va 
psixologik yordam ko‘rsatilgan. Murakkab 
kasalliklar tashxisi qo‘yilgan 95 nafar bola 
xorijiy klinikalarda davolandi va yuqori 
texnologik jarrohlik amaliyotlaridan o‘tkazildi.

Hududlarda mahalliy va xorijiy yuqori 
malakali mutaxassislar ishtirokida tashkil 
etilgan tibbiy aksiyalar doirasida esa 665 
nafar bolada turli murakkablikdagi jarrohlik 
amaliyotlari amalga oshirilgan. Shuningdek, 
220 nafar bola va ularning oilalariga 
manzilli moddiy, ijtimoiy va ma’naviy ko‘mak 
ko‘rsatilgan.

Yig‘ilishda tibbiy yordam sifatini yaxshilash, 
sog‘liqni saqlash sohasida xalqaro hamkorlikni 
kengaytirishga qaratilgan yangi loyihalarga 
ham alohida e’tibor qaratildi. 

Yakunda kun tart ibidagi masalalar 
yuzasidan qo‘mita oldida turgan ustuvor 
vazifalar belgilab olindi.

MILLIY YUKSALISHNING MUHIM SHARTI

Qo‘mitalarning jamoatchilik 
kengashlari a’zolari, ilmiy-tadqiqot 
muassasalari vakil lari, tahli l 
markazlari xodimlari ishtirok etgan 
tadbirda ta’kidlanganidek, ke
yingi yillarda mamlakatimizda 
q ish loq va  suv  xo ‘ ja l ig in i 
zamonaviy talablar asosida 
rivojlantirish, tabiiy resurslardan 
oqilona foydalanish, suvni tejash 
hamda ekologik barqarorlikni 
ta’minlash davlat siyosatining 
ustuvor yo‘nalishlaridan biriga 
aylanmoqda.

Tadbirda Prezidentimizning 
mamlakatimiz mustaqilligining 35 
yilligiga bag‘ishlangan tantanali 
marosimdagi nutqida kelgusi o‘n 

yillikni milliy yuksalish davriga 
aylantirishga qaratilgan yettita 
milliy dastur ilgari surilgani qayd 
etildi. 

Muqaddas AHMEDOVA, 
deputat:
–  M u h i m 

yo‘nalishlardan 
b i r i  bo ‘ lgan 
to‘rtinchi milliy 
dastur bugungi 
kun nuqtayi 
n a z a r i d a n 
a l o h i d a 
s t r a t e g i k 
a h a m i y a t g a  e g a .  C h u n k i 
unda bevosita suv va tabiatga 

munosabatni tubdan o‘zgartirishga 
qaratilgan g‘oyalar jamlangan. 
Xususan, kelgusi besh yilda ekin 
maydonlarida suv tejaydigan 
texnologiyalar qamrovini 100 
foizga yetkazish umummilliy marra 
sifatida belgilandi. “Yashil makon” 
umummilliy loyihasini yangi sifat 
bosqichiga olib chiqish, maktablar, 
bog‘chalar, shifoxonalar va ko‘p 
qavatli uylar atrofidagi yashil 
hududlarni jamiyatning daxlsiz 
boyligi sifatida muhofaza qilish 
urg‘ulandi. Yaqin yillarda tuman 
va shaharlar markazlarida yashillik 
ko‘lamini 30 foizga yetkazish 
vazifasi ham qo‘yildi. 

Shu ma’noda, to‘rtinchi milliy 
dastur suv resurslarini asrash, 
qishloq xo‘jaligida resurstejamkor 
texnologiyalarni ommalashtirish, 
ekologik muhitni yaxshilash, 
yashil hududlarni ko‘paytirish va 

eng muhimi, jamiyatda tabiatga 
nisbatan mas’uliyatli munosabatni 
shakllantirishni yagona maqsad 
atrofida birlashtiradi.

Muhokamada Prezidentimiz 
ilgari surgan suv va tabiatga 
munosabatni tubdan o‘zgartirishga 
qara t i lgan to ‘ r t inch i  mi l l i y 
dasturning ahamiyati hamda 
m a z m u n - m o h i y a t i n i  k e n g 
jamoatchi l ikka yetkazishda 
jamoatchilik kengashlari bilan 
hamkorlikni yanada kuchaytirish 
lozimligi qayd etildi. Belgilangan 
vazifalarni amalga oshirishning 
i lm iy,  huquq iy  va  ama l i y 
mexanizmlarini takomillashtirish, 
sohadagi muammolarni bevosita 
m u t a x a s s i s l a r  i s h t i r o k i d a 
m u h o k a m a  q i l i s h  h a m d a 
qo‘mi ta lar  va Jamoatchi l ik 
kengashining hamkorlikdagi ish 
rejasini shakllantirishga kelishib 
olindi.

Oliy Majlis Qonunchilik palatasining Agrar va suv xo‘jaligi 
masalalari hamda Ekologiya va atrof-muhitni muhofaza 
qilish masalalari qo‘mitalari tomonidan “Suv va tabiatga 
munosabatni tubdan o‘zgartirish – milliy yuksalishning 
muhim sharti” mavzuida tadbir o‘tkazildi.

TINCHLIK, DO‘STLIK VA 
BAG‘RIKENGLIK MEZONI

Oliy Majlis Qonunchilik palatasining Xalqaro ishlar, 
mudofaa va xavfsizlik masalalari qo‘mitasi hamda uning 
huzuridagi Jamoatchilik kengashining qo‘shma yig‘ilishi 
bo‘lib o‘tdi.

xalqaro maydondagi o‘rni tobora 
mustahkamlanayotgan idan 
dalolat beradi.

Sherzod QULMATOV, 
qo‘mita a’zosi:
– Muho­

kama davo­
mida yet­
tinchi milliy 
d a s t u r d a 
belgilangan 
vazifalardan 
kelib chiqib, 
qo‘mitaning kelgusidagi faoli­
yatining ustuvor yo‘nalishlarini 
belgilab oldik. Xususan, ushbu 
dasturning mazmun-mohiyatini 
keng targ‘ib qilish, qonun ijod­
korligi jarayonida tegishli tashab­
buslarni ilgari surish, parlament 
nazorati mexanizmlaridan sama­
rali foydalanish, parlamentlararo 
do‘stlik guruhlari ishini yanada 
jonlantirish hamda xorijiy davlatlar 
parlamentlari bilan hamkorlikni 
mustahkamlash kabi masalalarga 
alohida e’tibor qaratiladi.

Yig‘ i l ishda,  shuningdek, 
qo‘mita huzuridagi Jamoatchilik 
kengashi a’zolarining ilmiy-
ekspert salohiyatidan keng 
foyda langan  ho lda  t ash
q i  s i y o s a t  v a  x a l q a r o 
munosabat la rn ing do lzarb 
masalalari bo‘yicha takliflar 
ishlab chiqish, parlamentlararo 
h a m k o r l i k n i n g  y a n g i 
y o ‘ n a l i s h l a r i n i  b e l g i l a s h 
hamda xa lqaro a loqa larn i 
huquqiy jihatdan ta’minlashga 
qaratilgan qonunchilik takliflarini 
shakllantirish muhim vazifalar 
sifatida qayd etildi.

Ya k u n d a  J a m o a t c h i l i k 
k e n g a s h i  a ’ z o l a r i  b i l a n 
b i rga l ikda yet t inch i  mi l l i y 
dasturda belgilangan ustuvor 
vaz i fa lardan ke l ib  ch iq ib , 
aniq va amaliy takliflar ishlab 
chiqish, ularni ro‘yobga chiqarish 
mexan i zm la r i n i  be lg i l ash 
hamda qo‘mita va Jamoatchilik 
kengashining hamkorlikdagi ish 
rejasini shakllantirishga kelishib 
olindi.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 21.10   Topshirildi – 00.35         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  N. Ostonov.

Musahhih   S. Islomov.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi – 229. 

Buyurtma  G-942.   19 279 nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

«O‘ZMILLIYBANK»:«O‘ZMILLIYBANK»:

TADBIRKOR XOTIN-QIZLARGA TADBIRKOR XOTIN-QIZLARGA 
ENG YAQIN KO‘MAKCHIENG YAQIN KO‘MAKCHI

Toshkentda sog‘liqni saqlash sohasini moliyalashtirish va davlat tibbiy sug‘urtasi tizimini takomillashtirish masalalariga 
bag‘ishlangan nufuzli xalqaro konferensiya ish boshladi.

Hindistonning Bangalor shahrida shaxmat bo‘yicha 
o‘tkazilayotgan “Tech Mahindra Global Chess League” 
turnirining navbatdagi kunida hamyurtimiz Javohir 
Sindorov yetakchiligidagi “FYERS American Gambits” 
jamoasi “Triveni Continental Kings” jamoasi bilan kuch 
sinashdi.

Shaxmat:
SINDOROV JAMOASI 
PESHQADAM

Ushbu qarama-qarshilik 
o‘yinlarida deyarli barcha 
uchrashuvda murosa yo‘li 
tanlangan bo‘lsa, Javohir 
fransiyalik Alireza Firuzjani 
mag‘lub etishi nati jasida 
“FYERS American Gambits” 
shaxmatchilari 8:5 hisobida 
g‘alabaga erishdi. Kechagi 
tur uchrashuvlari oldidan 
J. Sindorov jamoasi 12 
ochko bi lan qo‘shimcha 

ko‘rsatkichlarga ko‘ra, peshqadamlikni davom ettirmoqda.
FIDE reytingi yetakchisi Magnus Karlsen boshchiligidagi 

“Alpine Apl Pipers” va Yan Nepomnyashiy sardorligidagi “Ganges 
Grandmasters” jamoalari 12 ochko bilan keyingi pog‘onalarni 
band qilgan.

Mukofot jamg‘armasi 1 million AQSH dollaridan iborat 
aylanma tizimda o‘tayotgan musobaqalar 13-sentyabrda 
yakunlanadi.

REKLAMA

“O‘zmilliybank” AJ tomonidan ham 
yoshlarning, ayniqsa, xotin-qizlarning 
biznes loyihalarini moliyalashtirish va 
ularning iqtisodiy faolligini oshirish uchun 
har tomonlama ko‘mak berilmoqda. 
Xususan, davlatimiz rahbarining 2026 
yil 1 iyundagi “Tadbirkorlik loyihalarini 
qo‘llab-quvvatlash orqali yoshlar 
bandligini ta’minlashga doir qo‘shimcha 
chora-tadbirlar to‘g‘risida”gi qaroriga 
asosan “O‘zmilliybank” AJ tomonidan 

oliy ta’lim muassasalari bitiruvchilarining 
tadbirkorlik tashabbuslarini qo‘llab-
quvvatlash maqsadida “Kelajakka 
qadam” dasturi bo‘yicha “Kelajak 
tadbirkori” loyihasi amalga oshirilishi 
belgilandi.

Uning izchil ijrosini ta’minlash 
maqsadida “O‘zmilliybank” tomonidan 
“Kelajakka qadam” dasturi hamda 

“Kelajak tadbirkori” loyihasi doirasida 
yosh xot in-q iz larn ing is t iqbol l i 
biznes loyihalari imtiyozli shartlarda 
moliyalashtirilib, ularning tadbirkorlik 
faoliyatini boshlashi va kengaytirishi 
uchun zarur moliyaviy ko‘maklar 
ko‘rsatilmoqda.

Joriy yil boshidan buyon birgina 
“Kelajakka qadam” dasturi doirasida 
2 843 nafar xotin-qizga 116,7 mlrd. 
so‘mlik imtiyozli kreditlar berildi. Buning 

natijasida 3 mingga yaqin ish o‘rinlari 
yaratildi.

Shunday yosh tadbirkorlardan 
biri – Iqboloy Razzoqova 330 mln. 
so‘mlik imtiyozli kredit hisobidan “IRN 
AKADEMIYASI” o‘quv markazi tashkil 
etdi. Bugungi kunda markazning Navoiy 
viloyatida bitta va Toshkent shahrida 
uchta filiali faoliyat ko‘rsatmoqda. Loyiha 

doirasida tadbirkor tomonidan 40 ta 
doimiy ish o‘rni yaratilishi ta’minlandi.

Bugungi kunda yoshlar tadbirkor 
tomonidan tashki l  et i lgan “IRN 
OLYMPIADS” xalqaro ta’lim platformasi 
orqali 50 ga yaqin davlatlar ishtirok 
e tad igan  fan  o l imp iada la r i ga 
tayyorlanmoqda. Unga 10 mingdan 
ziyod o‘quvchilar qamrab olingan. Joriy 
yilda Buyuk Britaniya va Yaponiyada 
o‘tkaziladigan xalqaro olimpiadalar 
uchun 130 nafar iqt idorl i  yosh 
tayyorgarlik ko‘ryapti.

Yana bir muvaffaqiyatli loyiha muallifi – 
Asida Mamenova. U “Kelajak tadbirkori” 
loyihasi ishtirokchisi sifatida “O‘zmilliybank” 
AJdan 1 mlrd. so‘m imtiyozli kredit olib, 
Toshkent viloyatida “JUMABOZOR OMAD 
NURISLOM” MCHJ qoshida zamonaviy 
avtomaktab faoliyatini yo‘lga qo‘ydi. Loyiha 
doirasida uchta ish o‘rni yaratib, aholiga 
mahoratli haydovchilik ta’limi xizmatlarini 
ko‘rsatib kelmoqda.

Moliyalashtirilgan loyihalar orasida 
ta’lim, xizmat ko‘rsatish, ishlab chiqarish 
sohalaridagi istiqbolli loyihalar alohida 
ahamiyat kasb etmoqda.

“O‘zmilliybank” AJ tomonidan amalga 
oshirilayotgan “Kelajakka qadam” dasturi 
va “Kelajak tadbirkori” loyihasi yuzlab 
yoshlarning biznes g‘oyalarini hayotga 
tatbiq qilish, ularning doimiy daromad 
manbaiga ega bo‘lishi va ish o‘rinlari 
yaratilishida muhim omil bo‘lmoqda. 

“O‘zmilliybank” AJ 
Matbuot xizmati.

Yurtimizda yoshlar 
uchun qo‘shimcha 
ish o‘rinlarini 
yaratish, ularning 
bandligini ta’minlash 
va ishbilarmonlik 
ko‘nikmalarini 
rivojlantirish 
maqsadida biznes 
loyihalari banklarning 

imtiyozli kreditlari orqali qo‘llab-
quvvatlanmoqda.

Tayanch  dok to ran tu ra  hamda  mus taq i l 
iz lanuvchi l ikka k ir ishni xohlovchi lar Vazir lar 
Mahkamasining 2017-yil 22-maydagi 304-qarori 
ilovasida ko‘rsatilgan Nizom talablariga javob berishi 
va qabul komissiyasiga quyidagi hujjatlarni elektron 
tarzda «daraja.ilmiy.uz» platformasi orqali taqdim 
etishlari kerak:

 rektor nomiga ariza;
 qisqacha biografik ma’lumot (obyektivka);
 oliy ta’lim muassasasi magistraturasi diplomi, 

oliy ma’lumot (mutaxassislik dasturlari bo‘yicha) 
to‘g‘risidagi diplom nusxasi;

 nashr etilgan ilmiy ishlar ro‘yxati, shuningdek, 
ularning nusxalari;

 O‘zbekiston Respublikasi Prezidenti davlat 
stipendiyasi sohiblari tegishli hujjat nusxasini taqdim 
etadilar;

 til bo‘yicha milliy yoki unga mos darajadagi xalqaro 
sertifikat;

 ish joyidan tavsifnoma (mustaqil izlanuvchilar 
uchun).

Hujjatlar 2026-yil 15-sentabrdan 15-oktabrga 
qadar «https://daraja.ilmiy.uz» sayti orqali onlayn 
qabul qi l inadi. Tayanch doktorantura hamda 
mustaqil izlanuvchilik uchun kirish imtihonlari 2026-
yil 1 — 25-noyabr kunlari o‘tkaziladi. Tayanch 
doktorantura va mustaqil izlanuvchilikda o‘qish uchun 
talabgorlar mutaxassislik bo‘yicha kirish imtihonlarini 
topshiradilar. 

Murojaat uchun manzil:
100096, Toshkent shahri, Sebzor ko‘chasi,
22-«A» uy. 

Tel: +998 55 508 44 00.

11 – 13-sentyabr 
kunlari Vengriya poytaxti 
Budapesht shahrida 
dzyudo bo‘yicha 
navbatdagi “Katta 
dubulg‘a” turkumiga 
kiruvchi “Hungary 
Grand Slam – 2026” 
musobaqasi bo‘lib 
o‘tadi. Dunyoning 
70 mamlakatidan 
500 nafardan ziyod 
sportchilar kurashadigan 
mazkur turnirda 
O‘zbekiston terma jamoasi a’zolari ham qatnashadi.

Dzyudo:
“KATTA DUBULG‘A” 
TURNIRI

Nufuz l i  musobaqada Iskandar  Rasulov va Az iz 
Toshmatov murabbiyligidagi 6 nafar dzyudochimiz sovrinli 
o‘rinlarga da’vogarlik qiladi. Xususan, terma jamoamiz 
a’zolari Doston Ro‘ziyev (-60 kg.), Elbek Tojiyev (-73 kg.), 
Murodjon Yo‘ldoshev (-81 kg.), Sevinch Murodova (-48 
kg.), Muhayyo Ahmatova (-52 kg.), Marjona Ko‘chimova 
(-78 kg.) o‘z vazn toifalarida sovrinli o‘rinlar uchun kurash 
olib boradi.

Dasturga muvofiq, birinchi kungi bahslarda erkaklar 60, 
66 kilogrammgacha, dzyudochi qizlar esa 48, 52 va 57 
kilogrammgacha og‘irlikdagi bellashuvlarda ishtirok etadi.

O‘zbekiston milliy olimpiya qo‘mitasi matbuot 
xizmati xabariga ko‘ra, Osiyo olimpiya kengashi 
tomonidan tashkilotning Atletlar komissiyasi tarkibiga 
saylanish uchun nomzodlar e’lon qilindi.

Taekvondo:
HAMYURTIMIZ NOMZODI 
ILGARI SURILDI

Unda taekvondo WT bo‘yicha O‘zbekiston terma jamoasi 
a’zosi, “Xanchjou – 2022” Osiyo o‘yinlari sovrindori Jasurbek 
Jaysunov Markaziy Osiyo mintaqasidan nomzodlar qatorida 
qayd etilgan. Uning raqiblari “Parij – 2024” Olimpiya o‘yinlari 
ishtirokchisi, qozog‘istonlik Amir Maymuratov hamda eronlik 
taekvondochi, Olimpiada chempioni Arian Salimi bo‘ladi.

Ovoz berish jarayoni “Aichi-Nagoya – 2026” Osiyo o‘yinlari 
mobaynida, 20-sentyabrdan 2-oktyabrga qadar Yaponiyada 
bo‘lib o‘tadi.

Sunnatilla ISLOMOV
(“Xalq so‘zi”).

XALQARO NORDIK UNIVERSITETI 
OLIY TA’LIMDAN KEYINGI
O‘QUV BOSQICHLARIGA

2027-YIL UCHUN TAYANCH 
DOKTORANTURAGA

unga mamlakatimiz bo‘ylab 
tarqalgan ajoyib xushxabar 
ham guvohlik berib turibdi. Gap 

shundaki, Masturaxon Sayfutdinova 
BMTning “Jahonning 100 nafar ayol 
qahramoni” – “FAO 100 Women 
Heroes” safiga kiritildi.

Shu munosabat bilan BMTning 
Oziq-ovqat va qishloq xo‘jaligi 
tashkiloti (FAO) bosh direktori Syuy 
Dunyuydan kelgan maktubda shunday 
deyiladi: “Sizning yetakchiligingiz, 
fidoyiligingiz va erishgan natijalaringiz 
dunyo bo‘ylab yig‘ilgan eng sara 
nomzodlar ichida, haqiqatan ham, 
betakror va hayratlanarlidir”.

Quvonarlisi, endilikda Masturaxon 
Sayfutdinova butun dunyoda oziq-
ovqat xavfsizligi va barqaror kelajakni 
qanday barpo etish kerakligini 
ko‘rsatib beradigan sanoqli global 
yetakchilar qatorida turadi. Shu yilning 
12 – 16-oktyabr kunlari Italiyaning 
Rim shahr idag i  tashk i lo tn ing 
bosh qarorgohida o‘tkaziladigan 
Butundunyo oziq-ovqat forumi 

O‘ZBEK ANORI DOVRUG‘INI 
DUNYOGA YOYGAN AYOL

doirasida hamyurtimizni tantanali 
ravishda mukofotlash marosimi ham 
o‘tkazilishi rejalashtirilgan.

– Bir  necha kundan buyon 
xonadonimizdan mehmonlar qadami 
uzilgani yo‘q, – deydi M. Sayfutdinova. 
– Bunday e’tibor va rag‘batdan, 
qolaversa, kuni kecha Oliy Majlis 
Senati Raisi Tanzila Norboyeva 
nomidan tabrik xati kelgani, xalq 
deputatlari Farg‘ona viloyati hamda 
Quva tumani Kengashlari deputatlari, 
viloyatdan saylangan senatorlar 
bevosita xonadonimizga kelib, qutlab 
ketishganidan boshim ko‘kka yetdi. 
Yuksak e’tibor viloyat Kengashi 
deputati sifatida meni yanada faollikka 
undaydi.

Ayni paytda Masturaxon opa 
rahbarligidagi “Quva anori” klasterida 
1000 gektardan or t iq  hamda 
“Farg‘ona anorchiligi” agrofirmasida 
300 gektardan ko‘proq anorzorlarda 

hosi l  bolga to‘ l ib yet i lmoqda. 
Tabiiyki, Mastura opa har bir anor 
donasini duru gavhar, marvarid va 
marjonlarga qiyoslaydi. Zero, bu 
meva dasturxonlarimizni to‘kin qilishi 
bilan birga mamlakatimiz eksport 
salohiyatini yuksaltirishda munosib 
o‘ringa ega.

Prezidentimiz Shavkat Mirziyoyev 
F a r g ‘ o n a  v i l o y a t i g a  t a s h r i f i 
davomida ushbu bog‘larda bo‘lib, 
Quva anorchiligini ilm-fan yutuqlari 
asosida rivojlantirish bo‘yicha qator 
tashabbuslarni ilgari surdi. Shu tariqa 
keyingi yillarda deyarli zavolga yuz 
tutayotgan anorchilik tarmog‘iga, ta’bir 
joiz bo‘lsa, ikkinchi umr baxsh etildi. 

Yaqin yillargacha 
anor,  asosan, 
H a m d o ‘ s t l i k 
d a v l a t l a r i g a 
e k s p o r t 
qilingan bo‘lsa, 
bugungi kunda 
darmondorilarga 
b o y  u s h b u 
m e v a  O s i y o , 
Yevropa qit’asi, 
h a t t o  o k e a n 
ort i  mamlakati 
–  A Q S H d a 
ham ma’lum va 
mashhur bo‘lib 
ulgurdi.

–  S o ‘ n g g i 
yillarda mazkur 

soha rivojiga ko‘rsatilayotgan rag‘bat 
tufayli anorchilik tarmog‘ida ilm-
fan, innovatsiya g‘oyalari asosida 
dehqonchi l ik qi l ish madaniyati 
y u k s a l d i ,  –  d e y d i  M a s t u r a 
Sayfutdinova. – Bu yutuqlardan 
ruh langan ho lda O‘zbek is ton 
anorchiligi haqida yozilgan kitob 

mualliflaridan biri bo‘ldim. Bugungi 
kunda o‘nga yaqin yosh olimlar 
anorchilik sohasida ilmiy izlanishlar 
olib boryapti. 

Quvalik yosh olim Husniddin 
Samiyev anorning turli kasalliklarga 
qarshi foydali xususiyatlari mavzuida 
tibbiyot xodimlari bilan hamkorlikda 
ilmiy izlanishlarini yakuniga yetkazib, 
falsafa doktor i l ik (PhD) ishini 
muvaffaqiyatli himoya qildi. Ayni 
jarayonda Toshkent davlat agrar 
universiteti hamda Farg‘ona davlat 
universiteti professor-o‘qituvchilari, 
mustaqil tadqiqotchilar tomonidan 
danaksiz, mahalliy iqlim sharoitiga 
mos va eksportbop anor navlarini 
ko‘paytirish ustida olib borilayotgan 
ilmiy izlanishlar e’tiborga molik.

Ilmiy-amaliy hamkorlik natijasida 
Farg ‘ona v i loyat ida “Qayum”, 
“Ozarbayjon shirin”, “Oltiariq achchiq” 
kabi anor navlaridan mo‘l hosil 
yetishtirish imkoniyatlari yaxshilandi. 
O‘z navbatida, Masturaxon opa 
mamlakatimiz bo‘ylab, xususan, 
Surxondaryoda Dashnobod anori 
shuhratini tiklash ishlariga ham bosh-
qosh bo‘lmoqda. Zotan, dunyoda 
e’tirof eti lgan mashhur anorchi 
Mastura Sayfutdinovaning ibratli 
faoliyati bugungi yosh tadbirkorlar 
uchun har jihatdan namuna qilib 
ko‘rsatishga arzigulikdir. 

Botir MADIYOROV
(“Xalq so‘zi”).

Quva tumanidagi Tolmozor qishlog‘ida tug‘ilib o‘sgan 
Masturaxon Sayfutdinova 50 yildirki, anorchilikni rivojlantirishga 
katta hissa qo‘shib kelmoqda. Shu yillar davomida bu tansiq 
mevani nafaqat ichki bozor, balki eksport qilishda ham 
katta tajriba to‘pladi. Elu yurt to‘kinchiligi yo‘lida fidoyilik 
ko‘rsatayotgan bu shijoatli ayolni haqli ravishda O‘zbekiston 
anorchiligining malikasi, desak, mubolag‘a bo‘lmaydi.

Omilkorlik

SPORTSPORT
xabarlari

B


